ԱՄՓՈՓԱԹԵՐԹ
«ԱՂԵՏՆԵՐԻ ՌԻՍԿԻ ԿԱՌԱՎԱՐՄԱՆ ԵՎ ԲՆԱԿՉՈՒԹՅԱՆ ՊԱՇՏՊԱՆՈՒԹՅԱՆ ՄԱՍԻՆ» ԵՎ «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ

	1. Անվտանգության խորհուրդ
	15․03․2024թ․ 

	2. 
	ՄԳ/52575-24

	1) Հաշվի առնելով այն հանգամանքը, որ Նախագիծ 1-ի տարբեր դրույթներում նույնական գործողություններ իրականացնելու համար որպես իրավասու մարմիներ օգտագործվում են «պետական մարմիններ և տեղական ինքնակառավարման մարմիններ», «Կառավարություն, պետական մարմիններ, տեղական ինքնակառավարման մարմիններ,...», «պետական կառա-վարման համակարգի մարմիններին, տեղական ինքնակառավարման մարմիններին,...», «պետական կառավարման համակարգի և տարածքային կառավարման մարմինների, տեղա-կան ինքնակառավարման մարմինների...», «Օրենսդիր, դատական իշխանության, անկախ պետական և ինքնավար մարմինների» եզրույթները՝ առաջարկվում է կիրառել միանման մոտեցում տարընթերցումից խուսափելու համար։ Այս համատեքստում խնդրահարույց է նաև Նախագիծ 1-ի 2-րդ հոդվածի 1-ին մասի 2-րդ կետում «պետական մարմիններին» ազդարա-րումը, քանի որ հասկանալի չէ, թե արդյոք «Օրենսդիր, դատական իշխանության, անկախ պետական և ինքնավար մարմինները» ընդգրկված են պետական մարմինների ցանկում։
	Ընդունվել է



	2) Նախագիծ 1-ի 3-րդ հոդվածի 1-ին մասի 1-ին կետում սահմանվում է, որ Աղետների ռիսկի կառավարման և բնակչության պաշտպանության սկզբունքներն են աղետների ռիսկի կառավարման և բնակչության պաշտպանության ոլորտի տեղեկատվության հրապարակայնությունը, թափանցիկությունը, դրանց ազատ տիրապետումը, տարածումը և հետադարձ կապի ապահովումը, սակայն քաղաքացիական պաշտպանության պլանների զգալի մասը գաղտնի է, ինչը տվյալ դեպքում կարող է հակասել տեղեկատվության հրապարակայնության և ազատ տիրապետման սկզբունքին: Ըստ այդմ՝ առաջարկվում է սույն օրենքից բխող կարգերը մշակելիս հաշվի առնել բնակչությանը վերաբերելի մասով հնարավորինս ամբողջական տեղեկատվության տրամադրման դրույթների ներառում՝ հասարակության դիմակայունության մակարդակի բարձրացման նպատակով։

	Ընդունվել է ի գիտություն։

Քաղաքացիական պաշտպանության պլանները բխում և կարգավորվում են «Քաղաքացիական պաշտպանության մասին» օրենքով։ Միևնույն ժամանակ սույն օրենքից բխող կարգերը մշակելիս հաշվի կառնվի հասարակության դիմակայունության մակարդակի բարձրացման նպատակով բնակչությանը վերաբերելի մասով հնարավորինս ամբողջական տեղեկատվության տրամադրման դրույթների ներառումը։

	3) Նախագիծ 1-ի 8-րդ հոդվածի 3-րդ մասի համաձայն՝ պաշտպանական կառույցների պահպանության, սպասարկման, շահագործման, հիմնանորոգման, վերանորոգման, նախապատրաստման, պատրաստականության բերման ապահովման պարտականությունը կրում են այդ կառույցների սեփականատերերը կամ դրանց օրինական տիրապետողները: Առաջարկում ենք Նախագիծ 1-ով նախատեսել լրացուցիչ և հստակ վերահսկողական գործիքակազմ (Նախագիծ 1-ի 9-րդ գլխով նախատեսված վերահսկողությունը վերացական է) նշված պարտավորության պատշաճ կատարումն ապահովելու նպատակով՝ հաշվի առնելով պաշտպանական կառույցների ներկայիս անմխիթար վիճակը:
	Չի ընդունվել

քանի որ «Հայաստանի Հանրապետությունում ստուգումների կազմակերպման և անցկացման մասին» օրենքով հստակ սահմանված են ստուգման տեսակները, իրականացման հիմքերը, ընթացակարգը, ժամկետները, հաճախականությունը, ուստի գտնում ենք, որ Նախագծում հստակեցման անհրաժեշտությունը բացակայում է։

	4) [bookmark: _Hlk164676474]Նախագիծ 1-ի 35-րդ հոդվածի 2-րդ մասում՝ «Վարչապետի կողմից լիազորված պաշտոնատար անձը» բառերն առաջարկում ենք փոխարինել «Վարչապետի կողմից նշանակված պաշտոնատար անձը» բառերով: Նշված դիտարկումը վերաբերում է նաև նույն հոդվածի մյուս մասերին:
	Ընդունվել է



	5) Նախագիծ 1-ի 9-րդ գլխում առաջարկում ենք կիրառել միևնույն բառակապակցությունը՝ կամ «պետական վերահսկողություն», կամ «պետական հսկողություն»:
	Ընդունվել է



	6) Առաջարկվում է Նախագիծ 1-ի ամբողջ տեքստում հիշատակված «նյութական պաշարներ» բառերը փոխարինել «նյութական պահուստի պաշարներ» բառերով՝ համապատասխանեցնելով «Նյութական պահուստի մասին» ՀՀ օրենքում կիրառվող եզրույթներին:
	Չի ընդունվել
քանի որ «նյութական պահուստի պաշարներ» եզրույթը, ներառված է Նախագիծ 1-ում հիշատակված «պետական սեփականություն հանդիսացող գույք» եզրույթում։  Նախագիծ 1-ի 2-րդ հոդվածի 1-ին մասում նշված «նյութական պաշարներ» հասկացությունը կապված չէ «Նյութական պահուստի մասին» օրենքի հետ։

	7) Նախագիծ 2-ի 2-րդ հոդվածով լրացվող՝ 23.3-րդ հոդվածում առաջարկում ենք հստակ նշել հնարավոր բոլոր սահմանափակումները, որոնք առկա են «Արտակարգ իրավիճակներում բնակչության պաշտպանության մասին» ՀՀ օրենքի 17.3-րդ հոդվածի 1-ին մասում (օրինակ՝ ինքնամեկուսացում, մեկուսացում և այլն), քանի որ իրավական կարգավորման խնդիր կարող է առաջանալ նոր համաճարակների բռնկման դեպքում:
	Չի ընդունվել

քանի որ Ազգային ժողովի կողմից 2024 թվականի փետրվարի 28-ին երկրորդ ընթերցմամբ արդեն իսկ ընդունվել է «Հանրային առողջապահության մասին»  օրենքը, որն ուղարկվել է ՀՀ նախագահի ստորագրմանը։ Օրենքով սահմանված է, որ «ՀՀ բնակչության սանիտարահամաճարակային անվտանգության ապահովման մասին» օրենքն  ուժը կորցրած է ճանաչվելու։ Հետևաբար «ՀՀ բնակչության սանիտարահամաճարակային անվտանգության ապահովման մասին» օրենքում փոփոխություն և լրացումներ կատարելու մասին» օրենքի նախագիծը հանվել է փաթեթից։

	8) Նախագիծ 2-ում առաջարկում ենք ներառել նաև «Արտակարգ իրավիճակներում բնակչության պաշտպանության մասին» Հայաստանի Հանրապետության օրենքի 17.8-րդ հոդվածի կարգավորումները՝ պետական և տեղական ինքնակառավարման մարմիններում և այլ հաստատություններում կիրառվող սահմանափակումների վերաբերյալ:
	

	9) Հաշվի առնելով այն հանգամանքը, որ «Աղետների ռիսկի կառավարման և բնակչության պաշտպանության մասին» ՀՀ օրենքի և հարակից օրենքների նախագծերի փաթեթն ամբողջությամբ և միաժամանակ են ընդունվելու, ուստի առաջարկվում է Նախագիծ 2-ում 3-րդ հոդվածը հանել, քանի որ «Աղետների ռիսկի կառավարման և բնակչության պաշտպանության մասին» ՀՀ օրենքի նախագծի 42-րդ հոդվածի 3-րդ մասով «Արտակարգ իրավիճակներում բնակչության պաշտպանության մասին» ՀՀ օրենքն ամբողջությամբ ուժը կորցրած է ճանաչվում:
	

	3. Առողջապահության նախարարություն
	15․03․2024թ․, 27․09․2024թ․

	4. 
	ՄԳ/52566-24, ԱԱ/16/28421-2024

	1) «Աղետների ռիսկի կառավարման և բնակչության պաշտպանության մասին» Օրենքի նախագծի (այսուհետև օրենքի նախագիծ) Հոդված 2-ի 1-ին մասի 16-րդ և 22-րդ կետերը միավորել որպես մեկ կետ։

	Չի ընդունվել
քանի որ նշված հասկացությունների բովանդակությունը տարբեր է, ուստի նպատակահարմար չէ կետերը միավորել որպես մեկ կետ։

	2) Օրենքի նախագծի Հոդված 2-ի 1-ին մասի 37-րդ կետում «այդ թվում՝» բառերից հետո ավելացնել «բժշկական կազմակերպություններ» բառերը։
	Ընդունվել է

	3) [bookmark: _Hlk164680126]Օրենքի նախագծի Հոդված 2-ի 1-ին մասի 43-րդ կետում «դեղամիջոցներ» բառը փոխարինել  «դեղեր և բժշկական նշանակության ապրանքներ» բառերով։
	Ընդունվել է


	4) Օրենքի նախագծի  Հոդված 2-ի 1-ին մասի 46-րդ կետում «պատրաստվածություն» բառի փոխարեն գրել «պատրաստականություն» բառը, Օրենքի նախագծի ամբողջ տեքստում ևս պատրաստվածություն բառը փոխարինել պատրաստականություն բառով։
	Չի ընդունվել,

քանի որ աղետների ռիսկի կառավարման և բնակչության պաշտպանության ոլորտի մասնագետների կողմից ընդունելի և կիրառելի է «պատրաստվածություն» եզրույթը՝ հաշվի առնելով նաև միջազգային տերմինաբանությունը։

	5) [bookmark: _Hlk164681107]Օրենքի նախագծի Հոդված 6-ի 2-րդ  մասում ««Հայաստանի Հանրապետության բնակչության սանիտարահամաճարակային անվտանգության ապահովման մասին» օրենքով։» բառերը փոխարինել «ՀՀ առողջապահության բնագավառի պետական կառավարման լիազոր մարմնի ղեկավարի հրամանով» բառերով։
	Ընդունվել է



	6) [bookmark: _Hlk164692275]Օրենքի նախագծի ամբողջ տեքստում ««ՀՀ բնակչության սանիտարահամաճարակային անվտանգության ապահովման մասին» օրենք» բառերը փոխարինել ««Հանրային առողջապահության մասին» օրենք» բառերով, քանի որ հիշյալ օրենքի 2024 թվականի փետրվարի 28-ին երկրորդ ընթերցմամբ արդեն իսկ ընդունվել է Ազգային ժողովի կողմից և ուղարկվել է ՀՀ նախագահի ստորագրմանը և որով սահմանված է, որ «ՀՀ բնակչության սանիտարահամաճարակային անվտանգության ապահովման մասին» օրենքը  ուժը կորցրած է ճանաչվելու։
	Ընդունվել է



	7) Օրենքի նախագծի  Հոդված 10-ի 2-րդ  մասի 9-րդ կետում հանել «հատուկ ուշադրություն դարձնելով վերարտադրողական առողջության հետ կապված խնդիրներին.» բառերը։
	Ընդունվել է



	8) Օրենքի նախագծի  Հոդված 13-ի 1-ին  մասի 18-րդ և 19-րդ կետերը միավորել։
	Ընդունվել է

	9) Օրենքի նախագծի  Հոդված 14-ի 1-ին մասի 1-ին և 2-րդ կետերի հաջորդականությունը փոխել։
	Ընդունվել է

	10) Օրենքի նախագծի  Հոդված 17-ի 1-ին  մասի 10-րդ կետում հանել «իսկ սույն օրենքով սահմանված դեպքերում՝ քննում է վարչական իրավախախտումների վերաբերյալ գործեր և նշանակում վարչական տույժեր.» բառերը և լրացնել հետևյալ բառերով՝ «ուսումնասիրություն-ների արդյունքների հիման վրա ներկայացնում է խախտումների վերաբերյալ եզրակացու-թյուններ համապատասխան տեսչական մարմիններ՝ հետագա ընթացավորման նպատակով»։
	Ընդունվել է


	11) Օրենքի նախագծի  Հոդված 20-ի 1-ին մասի 3-րդ կետում «ենթակա» բառը փոխարինել  «ոլորտի» բառով։

	Չի ընդունվել
քանի որ նշված կետը վերաբերում է միայն պետական կառավարման համակարգի մարմիններին ենթակա կազմակերպություններին։ Իսկ պետական կառավարման համակարգի մարմինը չի կարող համակարգել որևէ ոլորտի բոլոր կազմակերպությունների (անկախ կազմա-կերպաիրավական ձևից) աշխատանքները։

	12) Օրենքի նախագծի  Հոդված 27-ի 1-ին մասի 1-ին և 2-րդ կետերի հաջորդականությունը  փոխել։
	Ընդունվել է

	13) Օրենքի նախագծի  Հոդված 32-ի 1-ին մասում ցանկալի է տալ նաև «անդրսահմանային արտակարգ իրավիճակի» սահմանումը ևս։
	Մասամբ է ընդունվել

Գտնում ենք, որ Օրենքի նախագծում «անդրսահմանային արտակարգ իրավիճակ» հասկացությունը սահմանելու անհրաժեշտությունը բացակայում է, քանի որ  նման արտակարգ իրավիճակը, տարածվելով Հայաստանի Հանրապետության սահմաններից ներս, միևնույն է դասակարգվելու է Օրենքի նախագծի 32-րդ հոդվածի 1-ին մասին համաձայն (հանրապետական, մարզային, համայնքային
տեղային (օբյեկտային))։ Հարկ է նշել, որ վերոնշյալ մասով սահմանվում են ոչ թե արտակարգ իրավիճակների տեսակները, այլ դրանց դասակարգումը։


	14) Օրենքի նախագծի  Հավելվածի 2-րդ մասի 9-րդ կետում «բժշկական սպասարկում» բառերը փոխարինել «բժշկական օգնություն և սպասարկում» բառերով։
	Ընդունվել է


	15) Օրենքի նախագծի «Հիմնավորում» փաստաթղթում 2-րդ կետի 7)-րդ և 11)-րդ և 5-րդ կետի 2)-րդ ենթակետերը կարիք ունեն խմբագրման։
	Ընդունվել է


	16) «Հանրային առողջապահության մասին» օրենքի և հարակից օրենքների նախագծերի փաթեթով ուժը կորցրած է ճանաչվելու «Արտակարգ իրավիճակներում բնակչության պաշտպանության» մասին օրենքի 4.1 գլուխը և տվյալ իրավակարգավորումները սահմանվելու են «Հանրային առողջապահության մասին» օրենքով:

	Չի ընդունվել

քանի որ Ազգային ժողովի կողմից 2024 թվականի փետրվարի 28-ին երկրորդ ընթերցմամբ արդեն իսկ ընդունվել է «Հանրային առողջապահության մասին» օրենքը, որն ուղարկվել է ՀՀ նախագահի ստորագրմանը։ Օրենքով սահմանված է, որ «Հայաստանի Հանրապետության բնակչության սանիտարահամաճարակային անվտանգության ապահովման մասին» օրենքն ուժը կորցրած է ճանաչվելու։ Ուստի «Հայաստանի Հանրապետության բնակչության սանիտարահամաճարակային անվտանգության ապահովման մասին» օրենքում փոփոխություն և լրացումներ կատարելու մասին» օրենքի նախագիծը հանվել է փաթեթից։

	17) Ակնհայտ է, որ արդի աղետների մարտահրավերին դիմակայելու համար անհրաժեշտ է ունենալ աղետադիմացկուն առողջապահական միասնական համակարգ: Աղետի տեղի ունենալուց հետո արդյունավետ արձագանքը հնարավոր է, եթե  համակարգը պատրաստված է աղետներին դիմակայելուն, որը պահանջում է աղետների ռիսկի կառավարման մանդատի առկայություն, տարածվելով ողջ համակարգի վրա` անկախ բժշկական հաստատությունների սեփականության ձևից, որն էլ լիազոր մարմնին հնարավորություն կտա արդյունավետ կառավարել նախապատրաստման, դիմակայման և վաղ վերականգնման աշխատանքները, անկախ սահմանված կամ պլանավորված աղետների ռիսկերի փոփոխությունից:  
Հաշվի առնելով վերոնշյալը` առաջարկում եմ շրջանառության մեջ գտնվող «Աղետների ռիսկի կառավարման և բնակչության պաշտպանության մասին» օրենքի նախագծի 21-րդ հոդվածի 2-րդ մասը շարադրել հետևյալ խմբագրությամբ.
«2. Արտակարգ իրավիճակներով պայմանավորված`  բժշկական օգնություն և սպասարկում իրականացնող կազմակերպությունների կառավարման լիազորություններն անցնում են Հայաստանի Հանրապետության առողջապահության բնագավառի պետական կառավարման լիազոր մարմնին` անկախ բժշկական օգնություն և սպասարկում իրականացնող կազմակերպությունների սեփականության և կազմակերպաիրավական ձևից, բացառությամբ պաշտպանության նախարարության զինվորական հոսպիտալների:»:
Առաջարկությունը պայմանավորված է նրանով, որ շրջանառության մեջ գտնվող նախագծի համապատասխան դրույթի ձևակերպումն առավելապես վերաբերելի է արտակարգ իրավիճակի առաջացումից հետո գործելու ընթացակարգին, իսկ առաջարկվող ձևակերպումը հնարավորություն կտա առավել արդյունավետ կառավարելու աղետի ռիսկը և նախապես պատրաստվելու արտակարգ իրավիճակներին արձագանքման աշխատանքներին: Նույն մոտեցումը որդեգրված է նաև «Ռազմական դրության իրվական ռեժիմի մասին» օրենքում: 
Միաժամանակ, առաջարկը համահունչ է նաև նախագծի 13-րդ հոդվածի 1-ին մասի 19-րդ կետի տրամաբանությանը, որով կառավարությունը լիազորվում է հաստատել արտակարգ իրավիճակներում բժշկական օգնություն և սպասարկում իրականացնող կազմակերպություններում (անկախ սեփականության ձևից) առողջապահության բնագավառի պետական կառավարման համակարգի լիազոր մարմնի կառավարման կարգը:
	Ընդունվել է։

	5. Աշխատանքի և սոցիալական հարցերի նախարարություն
	18․03․2024թ․ 

	6. 
	ՄԳ/54480-24

	1) Նախագծի 10-րդ հոդվածի 1-ին մասի 11-րդ կետի «կամավորական կազմակեր-պությունների» և Նախագծի 38-րդ հոդվածի 4-րդ մասի «կամավորական կազմակերպությունների անդամների» բառերն առաջարկում ենք փոխարինել ««Կամավոր աշխատանքի մասին» օրենքի 3-րդ հոդվածի 1-ին մասի 3-րդ կետով սահմանված Կազմակերպությունների ներկայացուցիչների» բառերով։ Սույն առաջարկությունը ներկայացվում է կամավոր աշխատանքի բնագավառը կարգավորող օրենսդրական գործող կարգավորումների համատեքստում միասնական կարգավորումներ (այդ թվում՝ եզրույթներ) նախատեսելու նպատակով։
	Ընդունվել է



	2) Նախագծի 12-րդ հոդվածի 3-րդ մասում «աշխատատեղի» բառից հետո առաջարկում ենք լրացնել «(պաշտոնի)» բառը՝ հաշվի առնելով ՀՀ աշխատանքային օրենսգրքի համանման դրույթները (տե՛ս, օրինակ, ՀՀ աշխատանքային օրենսգրքի 209-րդ հոդվածի 1-ին մասը, 79-րդ հոդվածի 2-րդ մասը, 108.1-ին հոդվածի 1-ին մասը)։
	Ընդունվել է



	7. Արտաքին գործերի նախարարություն
	19․03․2024թ․

	8. 
	 ՄԳ/54709-24

	Առաջարկություններ և դիտարկումներ չեն ներկայացվել։
	Ընդունվել է ի գիտություն։

	9. Բարձր տեխնոլոգիական արդյունաբերության նախարարություն
	11․03․2024թ․ 

	10. 
	ՄԳ/47859-24

	Առաջարկություններ և դիտարկումներ չեն ներկայացվել։
	Ընդունվել է ի գիտություն։

	11. Էկոնոմիկայի նախարարություն
	15․03․2024թ․ 

	12. 
	ՄԳ/52428-24

	1) Նախագիծ N1-ի 10-րդ հոդվածի 2-րդ մասի 26-րդ կետում՝ «պաշտպանության» և Նախագիծ N1-ի հավելվածի 2-րդ կետի 19-րդ ենթակետում «պաշտպանությունը» բառերից առաջ լրացնել «առողջության» բառը։
	Ընդունվել է



	2) Նախագիծ N1-ի 13-րդ հոդվածի 1-ին մասի 15-րդ կետից հանել «պարենային և» բառերը՝ հիմք ընդունելով կետի բովանդակությունը։
	Ընդունվել է


	3) Նախագիծ N 1-ի 13-րդ հոդված 1-ին մասի 21-րդ կետում և Նախագիծ N1-ի հավելվածի 2-րդ կետի 10-րդ ենթակետում հստակեցման կարիք ունեն  «կենսաապահովման միջոցառումները» բառակապակցությունը, նկատի ունենալով, որ բնակչության կենսաապահովումը առնչվում է տարբեր գերատեսչությունների գործառույթներին, մասնավորապես՝ ջրամատակարարման, էներգիայի, գազի մատակարարման, կացարանների, պահեստարանների, սննդամթերքի, դեղորայքի և այլ անհրաժեշտ կարիքների ապահովմանը, որոնք նույն հոդվածի տարբեր կետերով վերապահված են այլ գերատեսչությունների։
	Չի ընդունվել

քանի որ Նախագիծ N 1-ի 2-րդ հոդվածի 1-ին մասի 38-րդ կետով սահմանված է «կենսաապահովում» հասկացությունը։

	4 Փաթեթում ներառված «Հայաստանի Հանրապետության բնակչության սանիտարահամաճարակային անվտանգության ապահովման մասին» օրենքում փոփոխություն և լրացումներ կատարելու մասին» ՀՀ օրենքի նախագծի այսուհետ՝ Նախագիծ N2 վերաբերյալ առաջարկվում է․
ա Հստակեցնել Նախագիծ N2-ի 23․2-րդ հոդվածի 1-ին մասի 6-րդ կետով սահմանված սահմանափակումները,
բ Նախագիծ N2-ի 23․2-րդ հոդվածի 2-րդ մասում «հանրության համար վտանգավոր վարակիչ հիվանդություններ» եզրույթի պարզաբանման համատեքստում հղում տալ այն իրավական ակտին, որով սահմանված է այդ հիվանդությունները, եթե այդպիսիք կան։
	Չի ընդունվել
քանի որ Ազգային ժողովի կողմից 2024 թվականի փետրվարի 28-ին երկրորդ ընթերցմամբ արդեն իսկ ընդունվել է «Հանրային առողջապահության մասին» օրենքը, որն ուղարկվել է ՀՀ նախագահի ստորագրմանը։ Օրենքով սահմանված է, որ «ՀՀ բնակչության սանիտարա-համաճարակային անվտանգության ապահովման մասին» օրենքն  ուժը կորցրած է ճանաչվելու։ «ՀՀ բնակչության սանիտարահամաճարակային անվտան-գության ապահովման մասին» օրենքում փոփոխություն և լրացումներ կատարելու մասին» օրենքի նախագիծը հանվել է փաթեթից։

	13. Կրթության, գիտության, մշակույթի և սպորտի նախարարություն
	15․03․2024թ․ 

	14. 
	ՄԳ/52651-24

	«Աղետների ռիսկի կառավարման և բնակչության պաշտպանության մասին» ՀՀ օրենքի նախագծի վերաբերյալ հայտնում եմ, որ կրթության տարբեր մակարդակների չափորոշիչներն ու կրթական ծրագրերի հաստատման լիազորությունը, համաձայն կրթության ոլորտի օրենսդրության, վերապահված է ՀՀ կառավարությանը, կրթության ոլորտի պետական լիազոր մարմնին և բարձրագույն ուսումնական հաստատությանը: Ուստի, առաջարկում եմ օրենքի նախագծի 7-րդ գլխի 38-րդ հոդվածի 2-րդ մասը վերաշարադրել հետևյալ խմբագրությամբ.
[bookmark: _Hlk164698103]«2. Աղետների ռիսկի կառավարման և բնակչության պաշտպանության ուսուցումը իրա-կանացնում է տվյալ ուսումնական հաստատությունը՝ օրենսդրությամբ սահմանված կարգով հաստատված չափորոշիչների և ուսումնական ծրագրերի համապատասխան: Աղետների ռիսկի կառավարման և բնակչության պաշտպանության ոչ ֆորմալ կրթության ուսումնական ծրագրերը համաձայնեցվում են լիազոր մարմնի ուսումնական հաստատության հետ»։
	Ընդունվել է



	15. Շրջակա միջավայրի նախարարություն
	19․03․2024թ․ 

	16. 
	ՄԳ/55482-24

	Առաջարկություններ և դիտարկումներ չեն ներկայացվել։
	Ընդունվել է ի գիտություն։

	17. Պաշտպանության նախարարություն
	13․03․2024թ․

	18. 
	 ՄԳ/50963-24

	Առաջարկություններ և դիտարկումներ չեն ներկայացվել։

	Ընդունվել է ի գիտություն։

	19. Տարածքային կառավարման և ենթակառուցվածքների նախարարություն
	18․03․2024թ․ 

	20. 
	ՄԳ/54364-24

	Առաջարկություններ և դիտարկումներ չեն ներկայացվել։


	Ընդունվել է ի գիտություն։

	21. Ֆինանսների նախարարություն
	29․05․2024թ․

	22. 
	ՄԳ/124334-24

	1. «Աղետների ռիսկի կառավարման և բնակչության պաշտպանության մասին» օրենքի նախագծով (այսուհետ՝ Նախագիծ) առաջարկվում է սահմանել աղետների ռիսկի կառավարման և բնակչության պաշտպանության ապահովման գործընթացներն ու հիմքերը, արտակարգ իրավիճակի հայտարարման, դրա դադարեցման հիմքերը, պայմաններն ու կարգը, այդ բնագավառում պետական կառավարման և տեղական ինքնակառավարման մարմինների, կազմակերպությունների՝ անկախ կազմակերպական-իրավական ձևից, լիազորությունները և պարտավորությունները, ինչպես նաև ֆիզիկական անձանց իրավունքներն ու պարտականությունները: 
	Նախագծի 9-րդ հոդվածով սահմանվում են աղետների ռիսկի կառավարման և բնակչության պաշտպանության հետևյալ 3 ուղղությունները. 
· աղետների ռիսկի նվազեցում, 
· արտակարգ իրավիճակներին արձագանքում և վաղ վերականգնում,
· հետաղետային վերականգնում:
Նախագծի 10-րդ հոդվածով առաջարկվում են վերը նշված 3 ուղղություններով նախատեսվող միջոցառումները:  
Այսպես, աղետների ռիսկի նվազեցման միջոցառումները ներառում են, մասնավորապես՝
· աղետների ռիսկի և կլիմայի փոփոխության հարմարվողականության տեղեկատվական միասնական համակարգի ստեղծումը և կառավարումը,
· աղետների ռիսկի կառավարման, արտակարգ իրավիճակներում գործելու, արտակարգ իրավիճակներում բնակչության պաշտպանության հանրապետական և  արտակարգ իրավիճակներում բնակչության պաշտպանության փոխհամագործակցության պլանների մշակումը և կիրարկման ապահովումը՝ հաշվի առնելով բնակչության խոցելի խմբերի առանձնահատկությունները, 
· ազդարարման միասնական համակարգի ստեղծումը և հասանելիության ապահովումը բոլոր մակարդակներում` առանձնահատուկ ուշադրություն դարձնելով բնակչության խոցելի խմբերի կարիքներին, 
· շենքերի, շինությունների, ինժեներական ցանցերի, տրանսպորտային հաղորդակցության ուղիների և մայրուղիների շինարարության, անվտանգ և հուսալի շահագործման նորմատիվ փաստաթղթերի պահանջների ապահովումը, 
· կամավորների և կամավորական կազմակերպությունների ուսուցումը, 
· տուժած բնակչությանը մարդասիրական օգնություն ցուցաբերելու համար նախատեսված պաշարների կուտակումը, պահպանումը, թարմացումը և տրամադրումը և այլն:
Արտակարգ իրավիճակներում արձագանքման և վաղ վերականգնման միջոցառումները, մասնավորապես, ներառում են. 
· բնակչությանն անհատական պաշտպանության միջոցներով ապահովումը, տարհանման և պատսպարման միջոցառումների իրականացումը, 
· բնակչության կենսաապահովման միջոցառումների իրականացումը, 
· տուժած բնակչությանը ֆինանսական աջակցության տրամադրումը և ժամանակավոր կացարաններով ապահովումը, 
· վթարված ինժեներական կառույցների գնահատումը և վերականգնման կազմակերպումը և այլն:
Հետաղետային վերականգնման միջոցառումները ներառում են, մասնավորապես՝
· միասնական ծրագրի մշակումն ու իրականացումը, պատմամշակութային հուշարձանների և մշակութային արժեքների հետաղետային վերականգնումը, 
· հետաղետային վերականգնման միջոցառումների իրականացմանն ուղղված ռեսուրսների՝ ներառյալ ֆինանսական միջոցների, ներգրավումն ու կառավարումը,
· հետաղետային վերականգնման գործընթացներում շինարարական, արդյունաբերական, քիմիական, ռադիոակտիվ թափոնների տեղաբաշխման համար առավել անվտանգ տեղամասերի հստակեցումը, թափոնների մեկուսացումը և վերացումը՝ բնապահպանական և բնակչության անվտանգության ապահովման միջազգային չափանիշներին համապատասխան, 
· հանրապետական, մարզային կամ համայնքային մակարդակներում վերականգնողական աշխատանքների իրականացման կարողությունների հզորացումը և այլն։
Նախագծի 39-րդ հոդվածի համաձայն՝ աղետների ռիսկի կառավարման և բնակչության պաշտպանության գործողությունների իրականացման նյութատեխնիկական ապահովումն ու ֆինանսավորումը կատարվելու է ՀՀ պետական և համայնքային բյուջեներից, ինչպես նաև օրենքով չարգելված այլ աղբյուրներից: Ընդ որում, ֆինանսավորման աղբյուրները տարանջատված չեն՝ ըստ ՀՀ պետական բյուջեի, համայնքային բյուջեի և օրենքով չարգելված այլ աղբյուրների: 
	Ընդունվել է ի գիտություն

Նախագծով ֆինանսական ծախսեր նախատեսող միջոցառումները և գործողությունները բնակչության անվտանգության ապահովման իմաստով Կառավարության առաջնահերթություններից են, դրանց մի մասը նոր չեն, այլ ներառված են եղել նաև «Արտակարգ իրավիճակներում բնակչության պաշտպանության մասին» գործող օրենքում, որոնց իրականացման ուղղությամբ տարիներ շարունակ կատարվել են աշխատանքներ։ 
Նախագծի իրավակարգավորումներն ուղղված են դրանց ամբողջականացմանը և աղետների ռիսկի կառավարման գործուն և արդյունավետ համակարգ ստեղծելուն։ 
Ինչ վերաբերում է միջոցառումների ֆինանսական ապահովմանը, ապա Ներքին գործերի նախարարությունը ձեռնամուխ է եղել միջազգային դոնոր կազմակերպություններից ֆինանսավորում ստանալուն՝ պետական բյուջեի ծանրաբեռնվածությունը նվազեցնելու նպատակով։ Մնացած միջոցառումների պետական ֆինանսավորումը կիրականացվի՝ ըստ պետական բյուջեի հնարավորությունների՝ առաջիկա տարիների կտրվածքով

	Նկատի ունենալով վերոգրյալը՝ հայտնում ենք, որ աղետների ռիսկի կառավարման և բնակչության պաշտպանության վերոհիշյալ ուղղություններով նախատեսվող միջոցառումների իրականացումը հանգեցնելու է ՀՀ պետական բյուջեից չկանխատեսված լրացուցիչ հատկացումների, որի չափը որևէ կերպ գնահատված չէ և այն հնարավոր չէ համադրել առկա հարկաբյուջետային շրջանակների ու հնարավորությունների հետ, որի արդյունքում կարող են ձևավորվել ՀՀ պետական բյուջեի համար զգալի ֆիսկալ ռիսկեր:
	

	
2. Առաջարկում ենք Նախագծի 2-րդ հոդվածում դիտարկել  նաև «վտանգված ակտիվ» հասկացությունը:

	Չի ընդունվել 

«Ակտիվ» հասկացությունը սահմանված է «Ակտիվների արժեթղթավորման և ակտիվներով ապահովված արժեթղթերի մասին» ՀՀ օրենքով և այլ իրավական ակտերով, ինչ վերաբերում է «վտանգված ակտիվ» հասկացությանը, ապա գտնում ենք, որ դրա սահմանման անհրաժեշտությունը բացակայում է

	3. Առաջարկում ենք Նախագծի 10-րդ հոդվածի 1-ին մասի 1-ին կետի համապատասխան մասը շարադրել  հետևյալ կերպ՝ «աղետների ռիսկի բաղադրիչների (վտանգ, խոցելիություն, վտանգված ակտիվ և կարողություն)...»: 

	

	4. [bookmark: _Hlk175735694]Համաձայն Նախագծի 10-րդ հոդվածի 3-րդ մասի 3-րդ կետի՝ անհրաժեշտ է բացառել և նվազեցնել ոչ միայն նոր, այլև նախկինում առաջացած ռիսկերը: Հետևաբար, առաջարկում ենք նույն կետի վերջին հատվածը շարադրել հետևյալ կերպ՝ «... ինչպես նախկին, այնպես էլ նոր ռիսկերի բացառումը, նվազեցումը»:

	Ընդունվել է

	5. [bookmark: _Hlk175735967]Առաջարկում ենք Նախագծի 13-րդ հոդվածի 1-ին մասի 2-րդ կետի վերջում ավելացնել հետևյալ բառերը՝ «...՝ ներառելով գիտական և ինժեներական հաստատություններ»։

	Ընդունվել է

	6. Առաջարկում ենք Նախագծի 6-րդ գլխում ավելացնել համապատասխան հոդված մասնավոր հատվածի իրավաբանական անձանց իրավունքների և պարտականությունների առնչությամբ, քանի որ նրանցից շատերը կառավարում են կարևորագույն ենթակառուցվածքներ:

	Մասամբ է ընդունվել

Առաջարկության բովանդակությունից բխող իրավակարգավորումները սահմանված են Նախագծի 29-րդ, 30-րդ և 31-րդ հոդվածներով

	7. Առաջարկում ենք Նախագծի 15-րդ հոդվածի 1-ին մասի 2-րդ կետում «գործողությունների» բառից հետո ավելացնել «և միջոցառումների բառերը, իսկ 
4-րդ կետում «ուղղված» բառից հետո ավելացնել «ֆինանսական» բառը:

	Ընդունվել է



	8. [bookmark: _Hlk175738400]Առաջարկում ենք «Աղետների ռիսկի կառավարման և բնակչության պաշտպանության մասին» օրենքի նախագծի Հավելվածի 1-ին կետի 4-րդ ենթակետը խմբագրել հետևյալ բովանդակությամբ՝ «...լիազոր մարմինը՝ կազմակերպում է աղետների ռիսկի գնահատման և մշտադիտարկման գործընթացը՝ համագործակցելով գիտական և ինժեներական հաստատությունների, ՀՀ ֆինանսների նախարարության, մասնագիտացված միջազգային և արտասահմանյան հաստատությունների հետ, երբ նրանց օգնությունը հասանելի և հնարավոր է․»:

	Մասամբ է ընդունվել

Նշված ենթակետը շարադրվել է հետևյալ խմբագրությամբ՝

« 4) լիազոր մարմինը՝ կազմակերպում է աղետների ռիսկի գնահատման և մշտադիտարկման գործընթացը՝ անհրաժեշտության դեպքում համագործակցելով գիտական և ինժեներական հաստատությունների, ֆինանսների կառավարման ոլորտի պետական կառավարման համակարգի լիազոր մարմնի, մասնագիտացված միջազգային և արտասահմանյան հաստատությունների հետ․»


	12. Երևանի քաղաքապետարան
	21․03․2024թ․ 

	13. 
	ՄԳ/57975-24

	Առաջարկություններ և դիտարկումներ չեն ներկայացվել։
	Ընդունվել է ի գիտություն։

	14. Ազգային անվտանգության ծառայություն
	20․03․2024թ․

	15. 
	 ՄԳ/56071-24

	Առաջարկություններ և դիտարկումներ չեն ներկայացվել։
	Ընդունվել է ի գիտություն։

	16. Պետական վերահսկողական ծառայություն
	18․03․2024թ․

	17. 
	 ՄԳ/54444-24

	Առաջարկություններ և դիտարկումներ չեն ներկայացվել։
	Ընդունվել է ի գիտություն։

	18. Մարդու իրավունքների պաշտպան
	

	Պատասխան գրություն չի ստացվել։
	

	19. Կենտրոնական բանկ
	11․04․2024թ․ 

	20. 
	15․1-07/287-24

	Առաջարկություններ և դիտարկումներ չեն ներկայացվել։
	Ընդունվել է ի գիտություն։

	21. Կադաստրի կոմիտե
	18․03․2024թ․

	22. 
	 ՄԳ/54623-24

	Առաջարկություններ և դիտարկումներ չեն ներկայացվել։
	Ընդունվել է ի գիտություն։

	23. Վիճակագրական կոմիտե
	13․03․2024թ․ 

	24. 
	ՄԳ/50919-24

	Առաջարկություններ և դիտարկումներ չեն ներկայացվել։


	Ընդունվել է ի գիտություն։

	25. Պետական եկամուտների կոմիտե
	14․03․2024թ․

	26. 
	 ՄԳ/52214-24

	Առաջարկություններ և դիտարկումներ չեն ներկայացվել։
	Ընդունվել է ի գիտություն։

	27. Քաղաքաշինության կոմիտե
	19․03․2024թ․ 

	28. 
	ՄԳ/54801-24

	N1 նախագծի 2-րդ հոդվածի 1-ին մասի 45-րդ կետի համաձայն պաշտպանական կառույցներ են համարվում նաև բնակելի ֆոնդի տարածքները, որոնք կարող են բնակչությանը պաշտպանել ախտահարող գործոններից: Նույն նախագծով նախատեսված են աղետների ռիսկի կառավարման և բնակչության պաշտպանության մի շարք գործառույթներ, որոնք վերաբերում են նաև պաշտպանական կառույցներին:
Մինչդեռ, N3 նախագծի 1-ին հոդվածով լրացվող 213.3 հոդվածի 1-ին մասով նախատեսվող վարչական պատասխանատվության դեպքերում բնակելի ֆոնդը դիտարկվում է որպես բացառություն:
Վերը նշվածից ելնելով՝ N1 նախագծի 2-րդ հոդվածի 1-ին մասի 45-րդ կետի և N3 նախագծի 1-ին հոդվածով լրացվող 213.3 հոդվածի 1-ին մասի դրույթները համապատասխանեցման կարիք ունեն:
	Չի ընդունվել

N 3 նախագծի 1-ին հոդվածով լրացվող 213.3 հոդվածի 1-ին մասով նախատեսվող վարչական պատասխանատվության դեպքերում բնակելի ֆոնդը դիտարկվում է որպես բացառություն, քանի որ այն վերաբերում է քաղաքացու սեփականություն հանդիսացող անշարժ գույքին (օրինակ՝ հեղեղման դեպքում բնակելի շենքի բարձր հարկերի բնակարանները կարող են հանդիսանալ պաշտպանական կառույց ցածր հարկերում բնակվողների համար), որի պարագայում գործում են բնակարանի անձեռնմխելիության սահմանադրական իրավակարգավորումները

	29. Միջուկային անվտանգության կարգավորման   կոմիտե
	21․03․2024թ․ 

	30. 
	ՄԳ/57141-24

	1) «Աղետների ռիսկի կառավարման և բնակչության պաշտպանության մասին» Հայաստանի Հանրապետության օրենքի նախագծի 10-րդ հոդվածի 3-րդ մասի 5-րդ կետում առաջարկվում է «տեղաբաշխման» բառից առաջ լրացնել «պահեստարանների» բառը, նույն կետում «վերացումը» բառից հետո լրացնել «ռադիոակտիվ թափոնների վերամշակումը կամ թաղումը» բառերը։
	Ընդունվել է



	2) Նախագծի հավելվածի 2-րդ մասի 5-րդ կետից հանել «ռադիոակտիվ նյութերով աղտոտվածության» բառերը, հաշվի առնելով, որ բնապահպանության և ընդերքի  տեսչական մարմինը, համաձայն իր կանոնադրության (ՀՀ վարչապետի 11.06.2018թ․ N 733-Լ որոշում), նման գործառույթ չունի, նախկինում վերոհիշյալ գործառույթն իրականացնում էր արտակարգ իրավիճակների նախարարությունը, և նպատակահարմար է նախագծում ամրագրել այն, որպես լիազոր մարմնի (ներքին գործերի նախարարության) գործառույթ։
	Ընդունվել է



	3) [bookmark: _Hlk164698732]«Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքի 17-րդ հոդվածի 1-ին մասի 15-րդ կետի համաձայն, առաջարկվում է Հավելվածի 2-րդ մասը լրացնել հետևյալ բովանդակությամբ նոր կետով՝ «ատոմային էներգիայի օգտագործման բնագավառը կարգավորող մարմինը վթարային իրավիճակների դեպքում ատոմային էներգիայի օգտագործման օբյեկտներում գնահատում է իրավիճակը և դրա հնարավոր փոփոխությունների կանխատեսումների հիման վրա առաջարկություններ է ներկայացնում Կառավարություն, աղետների ռիսկի կառավարման և բնակչության պաշտպանության ոլորտում Կառավարության կողմից լիազորված մարմին անհրաժեշտ պաշտպանական միջոցառումներ իրականացնելու վերաբերյալ», նմանատիպ դրույթ նպատակահարմար է նախատեսել նաև նախագծի 10-րդ հոդվածում։
	Մասամբ է ընդունվել

Հավելվածի 2-րդ մասը լրացվել է նշված բովանդակությամբ նոր կետով։ Որպեսզի բացառվի իրավական ակտով սահմանված նորմերի կրկնությունը՝ Նախագծի 10-րդ հոդվածը նույնաբովանդակ դրույթով լրացնելու անհրաժեշտությունը բացակայում է։


	31. Սփյուռքի գործերի գլխավոր հանձնակատար
	11․03․2024թ․ 

	32. 
	ՄԳ/48119-24

	Առաջարկություններ և դիտարկումներ չեն ներկայացվել։
	Ընդունվել է ի գիտություն։

	33. Տեսչական մարմինների աշխատանքների համակարգման գրասենյակ
	20․03․2024թ․ 

	34. 
	ՄԳ/55959-24

	1) «Աղետների ռիսկի կառավարման և բնակչության պաշտպանության մասին» օրենքի նախագծի 41-րդ հոդվածով սահմանվում է, որ աղետների ռիսկի կառավարման և բնակչության պաշտպանության ոլորտը կարգավորող օրենսդրության պահանջների պահպանման նկատմամբ պետական հսկողությունն իրականացնում է համապատասխան ոլորտում վերահսկողություն իրականացնող Տեսչական մարմինը, իսկ Լիազոր մարմինն աղետների ռիսկի կառավարման և բնակչության պաշտպանության վիճակի պլանավորված համալիր գնահատման և ոչ պլանավորված ուսումնասիրությունների արդյունքում բացահայտված աղետների ռիսկի կառավարման և բնակչության պաշտպանության ոլորտը կարգավորող օրենսդրության պահանջների խախտման վերաբերյալ տեղեկատվությունը ներկայացնում է համապատասխան տեսչական մարմնին։
Նախագծերի փաթեթում ներառված՝ «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծով սահմանվող՝ աղետների ռիսկի կառավարման և բնակչության պաշտպանության մասին օրենսդրության պահանջները խախտելու հետ կապված գործերի քննությունը ամբողջությամբ վերապահվում է Քաղաքաշինության, տեխնիկական և հրդեհային անվտանգության բնագավառում վերահսկողություն իրականացնող տեսչական մարմնին /այսուհետ՝ Տեսչական մարմին/:
Վերոգրյալ իրավակարգավորումները վերանայման կարիք ունեն՝ հաշվի առնելով ստորև ներկայացված դիտարկումները, մասնավորապես.
Նախագծերով սահմանվող իրավակարգավորոմների արդյունքում պարզ չէ, թե ինչ գործիքակազմի միջոցով և հաճախականությամբ է Տեսչական մարմինը իրականացնելու վերահսկողություն՝ կատարված իրավախախտումները արձանագրելու և պատասխանատվության միջոցներ կիրառելու նպատակով: Վերոգրյալի համատեքստում լրացուցիչ հստակեցման կարիք ունի նաև այն հանգամանքը, թե ինչ նպատակով է սահմանվում դրույթ առ այն, որ  Լիազոր մարմինն ուսումնասիրությունների արդյունքում բացահայտված աղետների ռիսկի կառավարման և բնակչության պաշտպանության ոլորտը կարգավորող օրենսդրության պահանջների խախտման վերաբերյալ տեղեկատվությունը պետք է ներկայացնի տեսչական մարմնին, մասնավորապես՝ արդյոք ենթադրվում է, որ միայն տվյալ տեղեկատվության հիման վրա Տեսչական մարմնի կողմից պետք է վերահսկողություն իրականացվի, թե ոչ՝ հաշվի առնելով այն հանգամանքը, որ ստուգումների և ուսումնասիրությունների կազմակերպման և անցկացման հետ կապված հարաբերությունները, ինչպես նաև դրանց իրականացման միասնական կարգը սահմանված է «Հայաստանի Հանրապետությունում ստուգումների կազմակերպման և անցկացման մասին» օրենքով, որով հստակ սահմանված են ստուգման տեսակները, իրականացման հիմքերը, ընթացակարգը, ժամկետները, հաճախականությունը և այլն: Ընդ որում, հարկ է նշել նաև, որ պետական կառավարման համակարգի մարմինները, գործող իրավակարգավորումների համատեքստում չեն կարող հանդիսանալ ստուգվող օբյեկտներ, այնինչ «Վարչական իրավախախտումների վերաբերյալ ՀՀ օրենսգրքում լրացումներ կատարելու մասին» օրենքի նախագծով Տեսչական մարմնին է վերապահվում տեղական ինքնակառավարման մարմիններից և կազմակերպություններից զատ նաև պետական մարմինների և քաղաքացիների կողմից սահմանվող պահանջների խախտման վերաբերյալ գործերի քննությունը: Ըստ այդմ, վերոգրյալ իրավակարգավորումը համարում եմ խնդրահարույց և կարծում եմ, որ այն լրացուցիչ վերանայման կարիք ունի՝ գործող իրավակարգավորումների համատեքստում:
	Ընդունվել է

«Աղետների ռիսկի կառավարման և բնակչության պաշտպանության մասին» օրենքի նախագծի 13-րդ հոդվածի 1-ին մասը լրացվել է հետևյալ բովանդակությամբ նոր 32-րդ կետով՝ 
«29) հաստատում է լիազոր մարմնի կողմից մշակված՝ Կառավարության, Ազգային Ժողովի և դատարանների, անկախ պետական և ինքնավար մարմինների, տեղական ինքնակառավարման մարմինների, կազմակերպությունների (անկախ կազմակերպաիրավական ձևից) և ֆիզիկական անձանց շրջանում աղետների ռիսկի կառավարման և բնակչության պաշտպանության ուղղություններով համալիր գնահատում և ոչ պլանավորված ուսումնասիրություններ իրականացնելու կարգը։»
«Աղետների ռիսկի կառավարման և բնակչության պաշտպանության մասին» օրենքի նախագծի 41-րդ հոդվածի 2-րդ մասը «տեսչական մարմնին» բառերից հետո լրացվել է հետևյալ արտահայտությամբ՝ 
«՝օրենքով սահմանված կարգով ուսումնասիրությունների ու ստուգումների իրականացման նպատակով։»
«Վարչական իրավախախտումների վերաբերյալ ՀՀ օրենսգրքում լրացումներ կատարելու մասին» օրենքի նախագծի 3-րդ հոդվածը թվագրվել է որպես 4-րդ հոդված։
«Աղետների ռիսկի կառավարման և բնակչության պաշտպանության մասին» օրենքի նախագծի 42-րդ հոդվածի 3-րդ մասով նախատեսված է, որ Կառավարությունը և պետական կառավարման համակարգի մարմինները օրենքից բխող ենթաօրենսդրական իրավական ակտերն ընդունում են մինչև 2025 թվականի դեկտեմբերի 31-ը

	2) Վերոգրյալի համատեքստում անհրաժեշտ է Նախագծերի փաթեթով նաև հստակեցնել և կարգավորել Լիազոր մարմնի կողմից մշտադիտարկումներ և ուսումնասիրություններ իրականացնելու վերաբերյալ կարգավորումները, այդ թվում՝ դրանց իրականացման ընթացակարգը, հաճախականությունը և իրավական հետևանքները, քանի որ չնայած այն հանգամանքին, որ Կառավարությունը լիազորվում է մշակել, օրինակ, պետական մարմինների և տեղական ինքնակառավարման մարմինների, կազմակերպությունների աղետների ռիսկի կառավարման կամ արտակարգ իրավիճակներում գործելու պլանների բովանդակությունը, նրանց մշակման, համաձայնեցման, կիրարկման և այդ գործընթացի նկատմամբ մշտադի-տարկման կարգը, սակայն, դրա բովանդակությունը և իրավական հետևանքները, կարծում եմ, հստակ պետք է բխեն օրենքից։ Միաժամանակ, հստակեցման կարիք ունի, օրինակ, կառավարության կողմից շրջակա միջավայրի պահպանության ոլորտի պետական կառավարման համակարգի լիազոր մարմնի կողմից մշակված՝ շրջակա միջավայրի վիճակի դիտարկման, զննման և հսկողության և պարենային և սննդամթերքի անվտանգության ոլորտի պետական կառավարման համակարգի լիազոր մարմնի կողմից մշակված՝ սննդամթերքի անվտանգությանը ներկայացվող պահանջների նկատմամբ դիտարկման, զննման ու հսկողության կարգերը սահմանելու վերաբերյալ կարգավորումները, քանի որ նշված ոլորտներում վերահսկողության իրականացումը արդեն իսկ վերապահված է համապատասխան տեսչական մարմիններին և ՀՀ օրենսդրությամբ արդեն իսկ սահմանված է գործիքակազմ՝ առհասարակ նշված ոլորտներում վերահսկողության իրականացման համար։ Ըստ այդմ, վերոգրյալ իրավակարգավորումների համատեքստում անհասկանալի է, թե արդյոք ինչ նոր ընթացակարգեր են նախատեսվելու արդեն իսկ Տեսչական մարմիններին ՀՀ օրենսդրությամբ վերապահված ոլորտներում և գործիքակազմով վերահսկողության իրականացումից զատ։
	Ընդունվել է

«Աղետների ռիսկի կառավարման և բնակչության պաշտպանության մասին» օրենքի նախագծի 13-րդ հոդվածի 1-ին մասը լրացվել է հետևյալ բովանդակությամբ նոր 32-րդ կետով՝ 
«29) հաստատում է լիազոր մարմնի կողմից մշակված՝ Կառավարության, Ազգային Ժողովի և դատարանների, անկախ պետական և ինքնավար մարմինների, տեղական ինքնակառավարման մարմինների, կազմակերպությունների (անկախ կազմակերպաիրավական ձևից) և ֆիզիկական անձանց շրջանում աղետների ռիսկի կառավարման և բնակչության պաշտպանության ուղղություններով համալիր գնահատում և ոչ պլանավորված ուսումնասիրություններ իրականացնելու կարգը։»
«Աղետների ռիսկի կառավարման և բնակչության պաշտպանության մասին» օրենքի նախագծի 41-րդ հոդվածի 2-րդ մասը «տեսչական մարմնին» բառերից հետո լրացվել է հետևյալ արտահայտությամբ՝ 
«՝օրենքով սահմանված կարգով ուսումնասիրությունների ու ստուգումների իրականացման նպատակով։»
«Վարչական իրավախախտումների վերաբերյալ ՀՀ օրենսգրքում լրացումներ կատարելու մասին» օրենքի նախագծի 3-րդ հոդվածը թվագրվել է որպես 4-րդ հոդված։
«Աղետների ռիսկի կառավարման և բնակչության պաշտպանության մասին» օրենքի նախագծի 42-րդ հոդվածի 3-րդ մասով նախատեսված է, որ Կառավարությունը և պետական կառավարման համակարգի մարմինները օրենքից բխող ենթաօրենսդրական իրավական ակտերն ընդունում են մինչև 2025 թվականի դեկտեմբերի 31-ը

	3) Նշվածից զատ հստակեցման կարիք ունի նաև Նախագծի 17-րդ հոդվածի 10-րդ մասով սահմանված դրույթն առ այն, որ Լիազոր մարմինն «սույն օրենքով սահմանված դեպքերում՝ քննում է վարչական իրավախախտումների վերաբերյալ գործեր և նշանակում վարչական տույժեր․․․»՝ այն համատեքստում, որ փաթեթին կից ներկայացված ՎԻՎ օրենսգրքի փոփոխություն նախատեսող Նախագծով, այնուամենայնիվ Նախագծից բխող իրավխախտումների հետ կապված գործերի քննությունը վերապահվում է Տեսչական մարմնին։
Վերոգրյալի համատեքստում խնդրահարույց են «Աղետների ռիսկի կառավարման և բնակ-չության պաշտպանության մասին» օրենքի նախագծի հավելվածով սահմանվող՝ Քաղաքաշի-նության, տեխնիկական և հրդեհային անվտանգության տեսչական մարմնի կողմից վտանգա-վոր և բարձր ռիսկայնության օբյեկտների գործունեության անվտանգության ապահովման նկատմամբ վերահսկողություն իրականացնելու վերաբերյալ կարգավորումները՝ այն համա-տեքստում, որ եթե տվյալ պարագայում նշվում է օրենքի իմաստով աղետների ռիսկի կառա-վարման և բնակչության պաշտպանության ոլորտում բարձր ռիսկայնության օբյեկտը, ապա օրենքի իմաստով վերջինս շատ լայն է և չի կարող հանդիսանալ միայն ՔՏՀԱՏՄ-ի վերահսկո-ղության օբյեկտ /մարդկային կուտակումներով օբյեկտ, այդ թվում՝ հիվանդանոցներ, առևտրի կենտրոններ, կինոթատրոններ, ուսումնական հաստատություններ, ժամանցային վայրեր, ինչպես նաև օբյեկտ, որտեղ պահվում են մշակութային արժեքներ, փաստաթղթեր (ազգային արխիվ, թանգարաններ և գրադարաններ) և բացի այդ, ՔՏՀԱՏՄ-ն, ցանկացած պարագայում գործող օրենսդրության համատեքստում իրականացնելու է վերահսկողություն՝ վերջինիս վերա-պահված լիազորությունների շրջանակում, ուստի առհասարակ անհասկանալի է Նախագծի հավելվածով նաև վերջինիս այլ կանոնադրական գործառույթները թվելը։ Նույնը վերաբերում է նաև Բնապահպանության և ընդերքի / շրջակա միջավայրի վիճակի, ռադիոակտիվ նյութերով աղտոտվածության դիտարկում, զննում, հսկողություն/ և Առողջապահական և աշխատանքի /խմելու ջրի (բացառությամբ՝ շշալցված), դրա որակին ներկայացվող պահանջների, սանիտա-րահիգիենիկ և հակահամաճարակային միջոցառումների կազմակերպման նկատմամբ վերահսկողություն/ տեսչական մարմինների լիազորություններին, որոնք, ըստ էության, ուղղակիորեն չեն բխում Նախագծով սահմանվող կարգավորումներից և բովանդակային առումով կրկնորդում են ՀՀ տարբեր օրենքներով սահմանվող կարգավորումները։
	Ընդունվել է



	4) Միաժամանակ, լրամշակված Նախագծի վերաբերյալ առկա են որոշ տեխնիկական բնույթի առաջարկություններ, մասնավորապես․
«Վարչական իրավախախտումների վերաբերյալ ՀՀ օրենսգրքում լրացումներ կատարելու մասին» օրենքում արդեն իսկ առկա է 244․19 համարակալմամբ հոդված, ուստի անհրաժեշտ է Նախագծում շտկել նաև վերջինիս համարակալումը։
	Ընդունվել է



	5) «Հայաստանի Հանրապետության բնակչության սանիտարահամաճարակային անվտանգության ապահովման մասին» օրենքում փոփոխություն և լրացումներ կատարելու մասին» օրենքի նախագծի 2-րդ հոդվածով լրացվող 23.3-րդ հոդվածի 1-ին մասում «սահմանային բժշկասանիտարական հսկիչ կետերում» բառերը առաջարկում եմ փոխարինել «սահմանային հսկիչ կետերում» բառերով՝ հիմք ընդունելով այն հանգամանքը, որ ՀՀ Ազգային ժողովի կողմից 2022 թվականի հուլիսի 6-ին երկրորդ ընթերցմամբ և ամբողջությամբ ընդունվել են «Պետական սահմանի մասին» օրենքում լրացումներ և փոփոխություններ կատարելու մասին» օրենքի և մի շարք այլ օրենքներում փոփոխություններ և լրացումներ կատարելու մասին օրենքները, որոնցով պետական սահմանի անցման կետերում մշտական վերահսկողությունն և հսկողությունը վերապահվել են միայն սահմանային վերահսկողություն իրականացնող սահմանապահ զորքերի զինծառայողներին և մաքսային հսկողություն իրականացնող մաքսային մարմիններին և ամրագրվել է, որ առանձին դեպքերում ՀՀ կառավարության որոշմամբ պետական սահմանի անցման կետերում ժամանակավորապես կարող են տեղակայվել օրենքով վերահսկողություն կամ հսկողություն իրականացնելու գործառույթ իրականացնող այլ պետական մարմիններ:
	Մասամբ է ընդունվել

քանի որ Ազգային ժողովի կողմից 2024 թվականի փետրվարի 28-ին երկրորդ ընթերցմամբ արդեն իսկ ընդունվել է «Հանրային առողջապահության մասին»  օրենքը, որն ուղարկվել է ՀՀ նախագահի ստորագրմանը։ Օրենքով սահմանված է, որ «ՀՀ բնակչության սանիտարահամաճարակային անվտանգության ապահովման մասին» օրենքն ուժը կորցրած է ճանաչվելու։ «ՀՀ բնակչության սանիտարահամաճարակային անվտանգության ապահովման մասին» օրենքում փոփոխություն և լրացումներ կատարելու մասին» օրենքի նախագիծը հանվել է փաթեթից։

	6) «Աղետների ռիսկի կառավարման և բնակչության պաշտպանության մասին» օրենքի նախագծի /այսուհետ՝ Նախագիծ/ հավելվածի 2-րդ մասի 5-րդ կետում «հսկողությունը» բառից հետո անհրաժեշտ է լրացնել « բացառությամբ ատոմային էներգիայի օգտագործման բնագավառի» բառերով՝ հիմք ընդունելով «Բնապահպանական վերահսկողության մասին» օրենքի 22-րդ հոդվածը, որի համաձայն՝  ստուգվող և դիտարկվող սուբյեկտներում բնապահպանական վերահսկողությունն իրականացվում է բնապահպանական օրենսդրությամբ սահմանված նորմերի կատարման նկատմամբ նաև ռադիոակտիվ նյութերով շրջակա միջավայրի աղտոտվածության կանխարգելմանն ուղղված նորմերի ու կանոնների պահպանման նկատմամբ՝ բացառությամբ ատոմային էներգիայի օգտագործման բնագավառի:
	Ընդունվել է



	7) Նախագծի 2-րդ հոդվածի 1-ին մասի 18-րդ կետում արտակարգ դեպքը, պատահարը բնութագրվում է որպես շրջակա միջավայրում, մարդու գործունեության ոլորտում տեղի ունեցած իրադարձություն։ Հաշվի առնելով այն հանգամանքը, որ «շրջակա միջավայր» և «մարդու գործունեության ոլորտ» եզրույթները բավանակին ընդարձակ են՝ առաջարկում եմ դրանք հստակեցնել կամ առհասարակ հանել ձևակերպումից, իսկ 28-րդ կետում առաջարկում եմ առհասարակ հանել «նախօրոք» բառը։
	Մասամբ է ընդունվել

Աղետների ռիսկի կառավարման և բնակ-
չության պաշտպանության ոլորտի մասնա-գետների կողմից ընդունելի և կիրառելի է Նախագծի 2-րդ հոդվածի 1-ին մասի 18-րդ կետով սահմանված «արտակարգ դեպքը» պատահար  եզրույթը՝ հաշվի առնելով նաև միջազգային տերմինաբանությունը։
28-րդ կետը խմբագրվել է։

	8) Նախագծի 6-րդ հոդվածով սահմանվում է դրույթ առ այն, որ վարակիչ և ոչ վարակիչ հիվանդությունների, թունավորումների ժամանակ  անհատական պաշտպանության միջոցների ցանկը, դրանց կիրառման դեպքերն ու կարգը, ինչպես նաև սանիտարահամաճարակային անվտանգության կանոնները սահմանվում է «Հայաստանի Հանրապետության բնակչության սանիտարահամաճարակային անվտանգության ապահովման մասին» օրենքով, այնինչ գործող օրենքի 20․1-րդ հոդվածի 3-րդ մասի համաձայն՝ անհատական պաշտպանության միջոցների ցանկը, դրանց կիրառման դեպքերն ու կարգը, ինչպես նաև սանիտարահամաճարակային անվտանգության կանոնները ենթաօրենսդրական նորմատիվ իրավական ակտով սահմանում է առողջապահության բնագավառում պետական կառավարման լիազոր մարմնի ղեկավարը:
	Ընդունվել է



	9) Նախագծի 30-րդ հոդվածի 1-ին մասի 4-րդ կետով սահմանվել է կարգավորում առ այն, որ այն վտանգավոր օբյեկտները, որոնք տեղակայված են միմյանց այնքան մոտ, որ միասին կարող են մեծացնել խոշոր վթարների հավանականությունը կամ վատթարացնել դրանց հետևանքները, պետք է համագործակցեն համապատասխան տեղեկատվության փոխանակման, ինչպես նաև բնակչության իրազեկման գործում, այդ թվում՝ հարևան կազմակերպությունների հետ, որոնք կարող են տուժել։ Կարգավորման բովանդակության վերաբերյալ ընդհանուր առմամբ առարկություն չունենալով՝ այնուամենայնիվ հայտնում եմ, որ նշված ձևակերպումը լրամշակման և հստակեցման կարիք ունի՝ իրավական որոշակիության ապահովման և գործնականում տարընթերցումները բացառելու նպատակով։


	Ընդունվել է



	35. Առողջապահական եվ աշխատանքի տեսչական մարմին
	18․03․2024թ․ 

	36. 
	ՄԳ/53460-24

	Առաջարկություններ և դիտարկումներ չեն ներկայացվել։
	Ընդունվել է ի գիտություն։

	37. Բնապահպանության և ընդերքի տեսչական մարմինը
	15․03․2024թ․

	
	 ՄԳ/52680-24

	Առաջարկություններ և դիտարկումներ չեն ներկայացվել։
	Ընդունվել է ի գիտություն։

	38. Կրթության տեսչական մարմին
	12․03․2024թ․ 

	39. 
	ՄԳ/50013-24

	1) «Աղետների ռիսկի կառավարման և բնակչության պաշտպանության մասին» Հայաստանի Հանրապետության օրենքի նախագծի (այսուհետ՝ նախագիծ) 2-րդ հոդվածի 1-ին մասի 56-րդ կետում «տուժած բնակչություն» հասկացության մեջ նշված է «Վիրավորումներ» եզրույթը, որը հստակեցված չէ։
	Մասամբ է ընդունվել

Նախագծի 2-րդ հոդվածի 1-ին մասի 56-րդ կետից «վիրավորումներ» բառը հանվել է։

	2) Նախագծի 10-րդ հոդվածի 1-ին մասի 11-րդ կետից՝ հանել «Ղեկավար կազմ» բառերը։
	Ընդունվել է

	3) Նախագծի 23-րդ հոդվածի 1-ն մասի 8-րդ կետում նշված «Մարզպետարան» բառը փոխարինել «Մարզային» բառով։
	Ընդունվել է

	4) Նախագծի 42-րդ հոդվածի 2-րդ մասում նշված «Դրույթները» բառի փոխարեն նշել «Սույն օրենքը» բառերը։
	Ընդունվել է


	40. Սննդամթերքի անվտանգության տեսչական մարմին
	15․03․2024թ.

	41. 
	 ՄԳ/52513-24

	«Աղետների ռիսկի կառավարման և բնակչության պաշտպանության մասին» օրենքի նախագծի վերաբերյալ հայտնում ենք, որ նախագծի 13-րդ հոդվածի 1-ին կետի 16-րդ ենթակետում նշված սննդամթերքի անվտանգության ոլորտի պետական կառավարման համակարգի լիազոր մարմնի կողմից սննդամթերքի անվտանգությանը ներկայացվող պահանջների մշակման լիազորությունը, համաձայն Սահմանադրության 6-րդ հոդվածի, պետք է սահմանվի օրենքով։

	Չի  ընդունվել

քանի որ Նախագծի 13-րդ հոդվածի 1-ին կետի 16-րդ  ենթակետում հստակ նշված է, թե որ պետական կառավարման համակարգի լիազոր մարմինը պետք է մշակի սննդամթերքի անվտանգությանը ներկայացվող պահանջների նկատմամբ դիտարկման, զննման ու հսկողության սահմանման կարգը։

	42. Շուկայի վերահսկողության տեսչական մարմին
	11․03․2024թ․ 

	43. 
	ՄԳ/48212-24

	Առաջարկություններ և դիտարկումներ չեն ներկայացվել։

	Ընդունվել է ի գիտություն։

	44. Քաղաքաշինության, տեխնիկական և հրդեհային  անվտանգության տեսչական մարմին
	19․03․2024թ․

	45. 
	ՄԳ/54822-24

	«Աղետների ռիսկի կառավարման և բնակչության պաշտպանության մասին», «Հայաստանի Հանրապետության բնակչության սանիտարահամաճարակային անվտանգության ապահովման մասին» օրենքում փոփոխություն և լրացումներ կատարելու մասին» օրենքների նախագծերի վերաբերյալ առաջարկություններ և դիտողություններ չկան։
Ինչ վերաբերում է «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծով 244.19-րդ հոդվածում նախատեսվող՝ 213.3-րդ հոդվածով նախատեսված վարչական իրավախախտումների վերաբերյալ գործերի քննության ենթակայությունը ՀՀ քաղաքաշինության, տեխնիկական և հրդեհային անվտանգության տեսչական մարմնին վերապահելու հետ կապված փոփոխություններին՝ գտնում եմ, որ աղետների ռիսկի կառավարման և բնակչության պաշտպանության ոլորտը կարգավորող օրենսդրության պահանջները խախտելու համար սահմանված պատասխանատվության միջոցների կիրառումը դուրս է Տեսչական մարմնի գործառույթներից։
	Ընդունվել է

«Աղետների ռիսկի կառավարման և բնակչության պաշտպանության մասին» օրենքի նախագծի 13-րդ հոդվածի 1-ին մասը լրացվել է հետևյալ բովանդակությամբ նոր 32-րդ կետով՝ 
«29) հաստատում է լիազոր մարմնի կողմից մշակված՝ Կառավարության, Ազգային Ժողովի և դատարանների, անկախ պետական և ինքնավար մարմինների, տեղական ինքնակառավարման մարմինների, կազմակերպությունների (անկախ կազմակերպաիրավական ձևից) և ֆիզիկական անձանց շրջանում աղետների ռիսկի կառավարման և բնակչության պաշտպանության ուղղություններով համալիր գնահատում և ոչ պլանավորված ուսումնասիրություններ իրականացնելու կարգը։»
«Աղետների ռիսկի կառավարման և բնակչության պաշտպանության մասին» օրենքի նախագծի 41-րդ հոդվածի 2-րդ մասը «տեսչական մարմնին» բառերից հետո լրացվել է հետևյալ արտահայտությամբ՝ 
«՝օրենքով սահմանված կարգով ուսումնասիրությունների ու ստուգումների իրականացման նպատակով։»
«Վարչական իրավախախտումների վերաբերյալ ՀՀ օրենսգրքում լրացումներ կատարելու մասին» օրենքի նախագծի 3-րդ հոդվածը թվագրվել է որպես 4-րդ հոդված։
«Աղետների ռիսկի կառավարման և բնակչության պաշտպանության մասին» օրենքի նախագծի 42-րդ հոդվածի 3-րդ մասով նախատեսված է, որ Կառավարությունը և պետական կառավարման համակարգի մարմինները օրենքից բխող ենթաօրենսդրական իրավական ակտերն ընդունում են մինչև 2025 թվականի դեկտեմբերի 31-ը

	46. Հանրային հեռարձակողի խորհուրդ
	13․03․2024թ․ 

	47. 
	ՄԳ/51020-24

	Առաջարկություններ և դիտարկումներ չեն ներկայացվել։
	Ընդունվել է ի գիտություն։





	         31․   Արդարադատության նախարարություն
   Պետական փորձագիտական եզրակացություն
	27.06.2024թ․

	
	N /01/27.2.25711-2024

	1. Նախագծի 2-րդ հոդվածի 1-ին մասի 2-րդ կետում և Նախագծի ամբողջ տեքստում օգտագործվող «ազդարարում» ձևակերպման կիրառությունը անհրաժեշտ է վերանայել՝ նկատի ունենալով «Ազդարարման համակարգի մասին» օրենքի 2-րդ հոդվածի 1-ին մասի 1-ին կետով նախատեսվող կարգավորումը, համաձայն որի՝ ազդարարում է համարվում ազդարարի կողմից պետական և տեղական ինքնակառավարման մարմիններում, ինչպես նաև կազմակերպություններում կոռուպցիոն բնույթի դեպքի կամ շահերի բախման կամ վարքագծի կանոնների կամ անհամատեղելիության պահանջների կամ այլ սահմանափակումների կամ հայտարարագրման հետ կապված խախտման կամ հանրային շահերին ուղղված այլ վնասի կամ դրանց սպառնալիքի վերաբերյալ տեղեկությունների գրավոր կամ բանավոր հաղորդում սույն օրենքով նախատեսված իրավասու անձին կամ մարմին:													Սույն դիտողությունը բխում է՝ «Նորմատիվ իրավական ակտերի մասին» օրենքի 15-րդ հոդվածի 3-րդ մասի պահանջից, համաձայն որի՝ (…): Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:

	Չի ընդունվել

Հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 3-րդ մասը, ինչպես նաև հաշվի առնելով Նախագծի և «Ազդարարման համակարգի մասին» օրենքի կարգավորման առարկաների տարբերությունը՝ Նախագծում «ազդարարում» հասկացությունը չի կարող նույնացվել «Ազդարարման համակարգի մասին» օրենքում կիրառվող «ազդարարում» հասկացության հետ և չի առաջացնի տարընկալում

	2. Նախագծի 2-րդ հոդվածի 1-ին մասի 4-րդ կետով նախատեսվող կարգավորումը անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 15-րդ հոդվածի պահանջները, համաձայն որի՝ նորմատիվ իրավական ակտում կիրառվում են նորմատիվ իրավական ակտերով սահմանված կամ հանրածանոթ հասկացություններ կամ տերմիններ: Նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ: Եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:				
       Միաժամանակ՝ հարկ է նկատել, որ համաձայն «Նորմատիվ իրավական ակտերի մասին» օրենքի 13-րդ հոդվածի Նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:			
Հարկ է նկատել, որ քննարկվող իրավական ակտը վերաբերում է աղետների ռիսկերի կառավարմանը, որում «աղետ» հասկացությունը սահմանվում է որպես  համայնքի կամ հասարակության բնականոն կենսագործունեության խաթարում, որի հետևանքների վերացումը և հետաղետային վերականգնումը գերազանցում են համայնքի կամ հասարակության սեփական ուժերով հաղթահարելու կարողությունը, որին զուգահեռ «աղետի գոտի» հասկացությունը սահմանվում է որպես տուժած տարածք, որտեղ արտակարգ իրավիճակի հետևանքների  վերացման և հետաղետային վերականգնման համար պահանջվում են լրացուցիչ ուժեր, միջոցներ, նյութական պաշարներ, այդ թվում՝ միջազգային հանրության օգնությամբ: 								
Նաև Նախագծում սահմանվում է «արտակարգ իրավիճակը»: Հիմք ընդունելով վերոգրյալն՝ առաջարկում ենք Նախագծում հասկացությունները սահմանելիս պահպանել դրանց տրամաբանական փոխկապակվածությունը և հստակությունը:						
	    Ընդունվել է 

	3. Նախագծի 2-րդ հոդվածի 1-ին մասի 6-րդ կետում և Նախագծի ամբողջ տեքստում  օգտագործվող «և (կամ)» շաղկապների կիրառությունը անհրաժեշտ է վերանայել՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի 2-րդ մասի պահանջը, որի համաձայն՝ եթե նորմատիվ իրավական ակտում թվարկված բոլոր պայմանների առկայությունը պարտադիր է, ապա չի կարող կիրառվել «կամ» շաղկապը: Նույն օրենքի 16-րդ հոդվածի 4-րդ մասի համաձայն՝ եթե նորմատիվ իրավական ակտում թվարկված բոլոր պայմաններից բավական է միայն մեկի առկայությունը, ապա չի կարող կիրառվել «և» շաղկապը:	
	Ընդունվել է


	4. Նախագծի 2-րդ հոդվածի 1-ին մասի 43-րդ կետում օգտագործվող «այլ միջոցներ» ձևակերպումը իրավական որոշակիության տեսանկյունից խնդրահարույց է, մասնավորապես նյութական պաշարների համաչափ հավաքագրումը և դրանց նպատակային օգտագործումը արդյունավետ իրականացնելու նպատակով անհրաժեշտ է (սպառիչ թվարկել) հստակեցնել, թե Նախագծի իմաստով, որ միջոցները (նյութերը) կարող են համարվել նյութական պաշարներ:
	Մասամբ է ընդունվել

Նախագծի 2-րդ հոդվածի 1-ին մասի 43-րդ կետը խմբագրվել է և սահմանվել, որ «այլ միջոցների» ցանկը կնախատեսվի համապատասխան աղետների ռիսկի կառավարման պլաններով 

	5. Նախագծի 2-րդ հոդվածի 1-ին մասի 13-րդ կետի համաձայն՝ աղետների ռիսկի կառավարման և բնակչության պաշտպանության վիճակի ոչ պլանավորված ուսումնասիրություն նախատեսվում է իրականացնել միայն պետական մարմիններում, տեղական ինքնակառավարման մարմիններում և կազմակերպություններում, այն դեպքում, երբ նույն հոդվածի 11-րդ կետով նախատեսվում է աղետների ռիսկի կառավարման և բնակչության պաշտպանության համակարգի սուբյեկտների առավել լայն շրջանակ, նման պայմաններում աղետների ռիսկի կառավարման խնդիրների լուծման արդյունավետության տեսանկյունից առաջարկում ենք ոչ պլանավորված ուսումնասիրություններ իրականացնել նաև 11-րդ կետով նշված բոլոր սուբյեկտների մոտ:   						Սույն դիտողությունը վերաբերում է նաև Նախագծի 17-րդ հոդվածի 1-ին մասի 8-րդ կետին, մասնավորապես նշված դրույթով նախատեսված չեն աղետների ռիսկի կառավարման հարցերով կազմակերպվող ուսուցումներին բնակչության պաշտպանության համակարգի բոլոր սուբյեկտների մասնակցության վերաբերյալ կարգավորումներ:	
	Ընդունվել է

	6. Նախագծի 2-րդ հոդվածի 1-ին մասի 48-րդ կետով նախատեսվող կարգավորումը անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 4-րդ մասը, որի համաձայն՝ Նորմատիվ իրավական ակտում հաճախակի կիրառվող երկար արտահայտությունները նույն նորմատիվ իրավական ակտում կարող են սահմանվել կրճատ տարբերակով` իրավական ակտում առաջին իսկ կիրառումից հետո նախատեսելով կամ տվյալ արտահայտության սահմանումը, կամ փակագծերում նշելով կրճատ տարբերակը: Հիմք ընդունելով նշվածն՝ առաջարկում ենք վերանայել Նախագծում նախատեսվող հասկացությունների սահմանումը այն համատեքստում, թե արդյոք դրանք կիրառվում են իրավական ակտում, թե ոչ, ինչպես նաև առաջարկում ենք ապահովել սահմանվող հասկացությունների տրամաբանական փոխկապակցվածությունը,՝ հիմք ընդունելով նաև օրենքի կարգավորման առարկան և վերնագիրը:		
	Ընդունվել է

	7. Նախագծի 7-րդ հոդվածի համաձայն վտանգավոր տարածքից բնակչության, կենդանիների, նյութական և մշակութային արժեքների տարհանման կարգը սահմանում է Կառավարությունը, իսկ դրա ընդունումը և տեղաբաշխումը իրականացնելու են տարածքային կառավարման և տեղական ինքնակառավարման մարմինները: 	Նշվածի համատեքստում հարկ է նկատել, որ Նախագծով սահմանված չէ բնակչության, կենդանիների, նյութական և մշակութային արժեքների ընդունումը և տեղաբաշխումը իրականացնելու ընթացակարգը (ինչ կարգով,իրավական ակտով):
	Ընդունվել է

Նախագծի 7-րդ հոդվածի 1-ին մասը շարադրվել է հետևյալ խմբագրությամբ՝ 

«1․ Վտանգավոր տարածքից բնակչության, կենդանիների, նյութական և մշակութային արժեքների տարհանման, ընդունման և տեղաբաշխման կարգը հաստատում է Կառավարությունը:»

	8. Նախագծի 8-րդ հոդվածի 5-րդ մասում պարզաբանման կարիք ունի, թե պետական մարմինները, կազմակերպությունները և տեղական ինքնակառավարման մարմինները ինչ պարբերականությամբ (հաճախականությամբ) են լիազոր մարմնին տրամադրելու հայցվող տեղեկությունները:  
	Ընդունվել է

	9. Նախագծի 8-րդ հոդվածի 5-րդ մասում, 13-րդ հոդվածի 1-ին մասի 31-րդ կետում և 20-րդ հոդվածի 1-ին մասի 4-րդ կետում, օգտագործվում է «տեղեկատվություն» եզրույթը, այնինչ առերևույթ խոսք է գնում ոչ թե «տեղեկատվության» (տեղեկությունը փնտրելու և ստանալու, տեղեկությունը տրամադրելու գործընթացի), այլ «տեղեկությունների» (անձի, առարկայի, փաստի, հանգամանքի, իրադարձության, եղելության, երևույթի վերաբերյալ ստացված կամ ձևավորված տվյալների) մասին, ուստի տարընթերցումներից խուսափելու նպատակով անհրաժեշտ է Նախագծում նշված «տեղեկատվություն» բառը փոխարինել «տեղեկություն» բառով՝ համապատասխան թվով և հոլովաձևերով՝ նկատի ունենալով «Տեղեկատվության ազատության մասին» օրենքի 3-րդ հոդվածի դրույթները:	
	Ընդունվել է

	10. Նախագծի 23-րդ հոդվածի 1-ին մասի 2-րդ կետում «տեղեկատվության» բառը անհրաժեշտ է փոխարինել «տեղեկությունների» բառով, իսկ «տրամադրումը» բառից առաջ լրացնել «տեղեկատվության» բառը: 	Սույն դիտողությունը վերաբերում է նաև Նախագծի 26-րդ հոդվածի 1-ին մասի 3-րդ կետին և 29-րդ հոդվածի 1-ին մասի 3-րդ կետին:

	Ընդունվել է

	11. Նախագծի 10-րդ հոդվածի 2-րդ մասի 19-րդ կետի համաձայն՝ Արտակարգ իրավիճակներում արձագանքման և վաղ վերականգնման միջոցառումների շրջանակներում անհրաժեշտության դեպքում թույլատրվում է ոչ պետական սեփականություն համարվող գույքի ժամանակավոր տիրապետումը և օգտագործումը:	Այս առումով հարկ է նկատի ունենալ, որ Նախագծում օգտագործվող «անհրաժեշտության դեպքում» ձևակերպումը իրավական որոշակիության տեսանկյունից խնդրահարույց է (ենթադրում է հայեցողական լիազորություն) մասնավորապես, Նախագծով պարզաբանման կարիք ունի, թե ում կողմից է որոշվելու կարգավորմամբ նշված անհրաժեշտությունը, կամ ինչ ընթացակարգով (իրավական ակտով) է իրականացվելու ոչ պետական սեփականություն համարվող գույքի ժամանակավոր տիրապետումը և օգտագործումը: 				
Վերոգրյալի հաշվառմամբ գտնում ենք, որ նշված դրույթով առաջարկվող կարգավորումները վերանայման կարիք ունեն:
Սույն դիտողությունը վերաբերում է նաև Նախագծի 18-րդ հոդվածի 1-ին մասի 7-րդ կետին:							
	Ընդունվել է

Առաջարկությունները ընդունվել են։
Նախագծի 13-րդ հոդվածի 1-ին մասի 25-րդ կետը, առաջարկության համատեքստում, շարադրվել է հետևյալ խմբագրությամբ՝ 

«25) հաստատում է լիազոր մարմնի կողմից մշակված՝ արտակարգ իրավիճակներում բնակչության պաշտպանության միջոցառումների իրականացման նպատակով ֆիզիկական և իրավաբանական անձանց գույքի և այլ միջոցների օգտագործման և տիրապետման դեպքերը և կարգը, ինչպես նաև դրա դիմաց համարժեք փոխհատուցման դեպքերը և կարգը․» 

Միաժամանակ լրացվել է նոր կետով, հետևյալ բովանդակությամբ՝ 

«26) հաստատում է լիազոր մարմնի կողմից մշակված՝ ոչ պետական սեփականություն համարվող գույքի ժամանակավոր տիրապետման ու օգտագործման կազմակերպման կարգը.»




	12. Նախագծի 13-րդ հոդվածի 1-ին մասի առանձին դրույթներով նախատեսվում է, որ կառավարությունը սահմանում է լիազոր մարմնի կողմից մշակված կարգավորումներ, իսկ նույն կետի մյուս դրույթներով նախատեսվում է, որ կառավարությունը հաստատում է լիազոր մարմնի կողմից մշակված կարգավորումները, նման պայմաններում տերմինների միատեսակ կիրառության իմաստով, գտնում ենք, որ հիշյալ ձևակերպումները վերանայման կարիք ունեն (առաջարկում ենք նախատեսել, որ կառավարությունը հաստատում է լիազոր մարմնի կողմից մշակված/սահմանված կարգավորումները), սույն դիտողությունը բխում է «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջից, համաձայն որի՝ Նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:   

	Ընդունվել է

	13. Նախագծի 13-րդ հոդվածի 1-ին մասի 18-րդ կետում օգտագործվող «կարևորագույն» բառից հետո անհրաժեշտ է լրացնել «նշանակության» բառը:
	Ընդունվել է

	14. Նախագծի 13-րդ հոդվածի 1-ին մասի 20-րդ կետում օգտագործվող «այլ կազմակերպությունների» ձևակերպումը հստակեցման կարիք ունի, նկատի ունենալով նաև այն հանգամանքը, որ հիշյալ դրույթը կիրառվելու է որպես լիազորող նորմ համապատասխան ենթաօրենսդրական իրավական ակտ ընդունելու համար, ուստի լիազորող նորմի տարաբնույթ ընկալումներից խուսափելու նպատակով նշված ձևակերպումը անհրաժեշտ է վերանայել:Սույն դիտողությունը վերաբերում է նաև նույն հոդվածի նույն մասի 22-րդ կետում օգտագործվող «այլ սոցիալական ծառայությունների» ձևակերպմանը:


	Ընդունվել է

	15. Նախագծի 13-րդ հոդվածի 1-ին մասի 29-րդ կետի համաձայն՝ կառավարությունը սահմանում է լիազոր մարմնի կողմից մշակված՝ պետական մարմիններում, տեղական ինքնակառավարման մարմիններում և կազմակերպություններում աղետների ռիսկի կառավարման և բնակչության պաշտպանության ուղղություններով լիազոր մարմնի կողմից ուսումնասիրություններ իրականացնելու կարգը:							Այս առումով հարկ է նկատել, որ կարգավորմամբ անդրադարձ չկա աղետների ռիսկի կառավարման և բնակչության պաշտպանության համակարգի մյուս սուբյեկտներին, մասնավորապես Նախագծով նախատեսված չեն կարգավորումներ Ազգային ժողովում, դատարաններում, անկախ պետական և ինքնավար մարմիններում նշված ուսումնասիրությունները իրականացնելու ընթացակարգեր:	

	Ընդունվել է

	16. Նախագծի  17-րդ հոդվածի 1-ին մասի 2-րդ և 3-րդ կետերում անհրաժեշտ է հստակեցնել ամենամյա հաշվետվություններ ներկայացնելու ժամկետները: 			Սույն դիտողությունը վերաբերում է նաև Նախագծի 20-րդ հոդվածի 1-ին մասի 1-ին կետին:												
	Ընդունվել է

	17. Նախագծի 17-րդ հոդվածի 1-ին մասի 10-րդ կետում հստակեցման կարիք ունի, թե լիազոր մարմնի կողմից ինչ ընթացակարգով (ինչ իրավական ակտով) և ինչ պարբերականությամբ է նախատեսվում իրականացնել կարգավորմամբ նշված ուսումնասիրությունները:	

	Ընդունվել է

Նախագծի 13-րդ հոդվածի 1-ին մասը լրացվել է հետևյալ բովանդակությամբ նոր կետով՝

«30)հաստատում է լիազոր մարմնի կողմից մշակված՝ Կառավարության, Ազգային Ժողովի և դատարանների, անկախ պետական և ինքնավար մարմինների, տեղական ինքնակառավարման մարմինների, կազմակերպությունների (անկախ կազմակերպաիրավական ձևից) և ֆիզիկական անձանց շրջանում աղետների ռիսկի կառավարման և բնակչության պաշտպանության ուղղություններով համալիր գնահատում և ոչ պլանավորված ուսումնասիրություններ իրականացնելու կարգը․»


	18. Նախագծի 21-րդ հոդվածի 1-ին մասի 5-9-րդ կետերում անհրաժեշտ է պարզաբանել, թե ում նախաձեռնությամբ կամ առաջարկով (որոշմամբ) են պետական կառավարման համակարգի մարմինները ներգրավվելու համապատասխան աշխատանքներին:		Սույն դիտողությանը վերաբերելի Նախագծի բոլոր դրույթները վերանայման կարիք ունեն:		
	Մասամբ է ընդունվել

Առաջարկության բովանդակության համատեքստում Նախագծի 17-րդ հոդվածի 1-ին, 18-րդ հոդվածի 1-ին  և 19-րդ հոդվածի 1-ին մասերը լրացվել են նոր համապատասխան կետերով

	19. Նախագծի 24-րդ հոդվածի 1-ին մասի 11-րդ կետով նախատեսվող կարգավորմամբ պարզ չէ, թե տարածքային կառավարման մարմինները ինչ նպատակով են ներգրավվելու դիակների ճանաչման և հուղարկավորության աշխատանքներին, մասնավորապես անհրաժեշտ է պարզաբանել՝ կարգավորմամբ ակնկալվում է մարդկային ռեսուրսների, թե ֆինանսական աջակցության տրամադրում:	Սույն դիտողությունը վերաբերում է նաև Նախագծի 27-րդ հոդվածի 1-ին մասի 17-րդ կետին։	
	Ընդունվել է ի գիտություն

Կարգավորումը նախատեսվել է այն նպատակով, որ տարածքային կառավարման և տեղեկան ինքնակառավարման մարմիններն առավել մոտ են բնակչությանը, ինչպես նաև բնակչության հատուկ սպասարկում իրականացնող կազմակերպությունները (թաղման բյուրո) գտնվում են համայնքային ենթակայության ներքո


	20. Նախագծի 27-րդ հոդվածի 1-ին մասի 3-րդ և 13-րդ կետերում «պետության կողմից փոխհատուցման դեպքում» բառերը անհրաժեշտ է հանել՝ նկատի ունենալով նույն հոդվածի 2-րդ մասի կարգավորումը և «Տեղական ինքնակառավարման մասին օրենքի»     10-րդ հոդվածի 8-րդ մասի պահանջը, համաձայն որի՝ Պետության պատվիրակած լիազորությունները ենթակա են պետական բյուջեից պարտադիր ֆինանսավորման՝ պետության պատվիրակած լիազորությունների ֆինանսավորման նպատակով նախատեսված հատկացումների հաշվին: 	

	Ընդունվել է

	21. Նախագծի 28-րդ հոդվածի 1-ին մասի 1-ին կետում «դրանց» բառից առաջ օգտագործվող «ներգրավվում» բառը անհրաժեշտ է հանել:	
	Ընդունվել է

	22. Նախագծի 32-րդ հոդվածի 1-ին մասով սահմանվում է Հայաստանի Հանրապետության տարածքում արտակարգ իրավիճակների դասակարգման չափանիշները, մասնավորապես հիշյալ հոդվածի 1-ին մասի 1-ին կետի համաձայն հանրապետական՝ խոցման գործոնները տարածվել են մարզի կամ Երևան համայնքի երկու և ավելի վարչական շրջանի տարածքից դուրս և առկա է հետևյալ պայմաններից առնվազն մեկը՝ տուժել են երեք հարյուրից ավելի մարդ, կամ խախտվել են հինգ հարյուրից ավելի մարդկանց կենսագործունեության պայմանները, կամ նյութական վնասը կազմել է նվազագույն աշխատավարձի հինգ հարյուր հազարապատիկից ավելի:Վերոնշյալ կարգավորումը խնդրահարույց է այն հաշվառմամբ, որ, եթե օրինակ՝ արտակարգ իրավիճակի հետևանքով տուժել են երեք հարյուրից ավելի մարդ, սակայն խոցման գործոնները չեն տարածվել մարզի կամ Երևան համայնքի երկու և ավելի վարչական շրջանի տարածքից դուրս (կամ հակառակ իրավիճակը), ապա ինչպես է որոշվելու արտակարգ իրավիճակի դասակարգման մակարդակը: 			
Սույն դիտողությունը վերաբերում է նաև նույն հոդվածի 1-ին մասի 2-4-րդ կետերին:
Վերոգրյալի համատեքստում նախատեսվող դրույթների հստակությունը ապահովելու նպատակով առաջարկում ենք արտակարգ իրավիճակների դասակարգման մակարդակները սահմանել «Նորմատիվ իրավական ակտերի մասին» օրենքի 16-րդ հոդվածի 3-րդ մասին համապատասխան, որի համաձայն՝ Նորմատիվ իրավական ակտում նորմի կիրառման համար թվարկված բոլոր պայմաններից բավական է միայն մեկի կամ թվարկված պայմաններից առնվազն մեկի առկայությունը, եթե իրավական ակտում` նշված նորմի կիրառումը պայմանավորված է «կամ» շաղկապով բաժանված պայմաններով, կամ (…), մասնավորապես առաջարկում ենք Նախագծի 32-րդ հոդվածի 1-ին մասի 1-4-րդ կետերում «դուրս» բառից հետո օգտագործվող «և» շաղկապը փոխարինել «կամ» շաղկապով: 				
	Ընդունվել է

Նախագծի 32-րդ հոդվածի 1-ին մասի 1-4-րդ կետերում կատարվել են համապատասխան փոփոխություններ։

	23. Նախագծի 32-րդ հոդվածի 3-րդ մասով սահմանվում է արտակարգ իրավիճակների դասակարգման վերաբերյալ որոշում ընդունելու իրավասություն ունեցող սուբյեկտներ շրջանակը:	Այս առումով հարկ է նկատել, որ Նախագծով պարզաբանված չէ արտակարգ իրավիճակի մակարդակը անդրսահմանային նշանակության ճանաչելու որոշում ընդունելու իրավասություն ունեցող սուբյեկտների շրջանակը: Միևնույն ժամանակ հայտնում ենք, որ նույն հոդվածի 4-րդ մասը լրացուցիչ պարզաբանման կարիք ունի: 	
	Մասամբ է ընդունվել

Նախագծից հանվել է 32-րդ հոդվածի 2-րդ մասը, քանի որ «անդրսահմանային արտակարգ իրավիճակ» հասկացությունը սահմանելու անհրաժեշտությունը բացակայում է։ Ցանկացած անդրսահմանային արտակարգ իրավիճակ, տարածվելով Հայաստանի Հանրապետության սահմաններից ներս, միևնույն է դասակարգվելու է Օրենքի նախագծի 32-րդ հոդվածի 1-ին մասին համաձայն (հանրապետական, մարզային, համայնքային, տեղային (օբյեկտային))։ Հարկ է նշել, որ վերոնշյալ մասով սահմանվում են ոչ թե արտակարգ իրավիճակների տեսակները, այլ դրանց դասակարգումը։ Միաժամանակ, Նախագծի 32-րդ հոդվածի 3-րդ մասը խմբագրվել է


	24. Նախագծի 37-րդ հոդվածի վերնագիրը անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի պաահանջը համաձայն որի՝ Օրենսդրական ակտի հոդվածները ունենում են վերնագրեր, հոդվածների վերնագրերը համապատասխանում են հոդվածների բովանդակությանը: 
Հոդվածը վերնագրված է Ֆիզիկական անձանց իրավունքների երաշխիքները, սակայն բովանդակությունը վերաբերում է նաև իրավաբանական անձանց:
	Ընդունվել է

	25. Նախագծի 7-րդ գլխի վերաբերյալ հայտնում ենք, որ «Նորմատիվ իրավական ակտերի մասին» օրենքի 14-րդ հոդվածի 4-րդ մասի համաձայն՝ Օրենսդրական ակտերում բովանդակությամբ համասեռ հոդվածները միավորվում են գլուխներում: Հարկ է նկատել, որ Նախագծում առկա են մեկ հոդվածից կազմված գլուխներ:	
	Չի ընդունվել

«Նորմատիվ իրավական ակտերի մասին» օրենքով նախատեսված չէ սահմանափակում առ այն, որ «գլուխը» չի կարող բաղկացած լինել մեկ հոդվածից։ Հակառակ պարագայում կառաջանա տարասեռ հոդվածների՝ մեկ գլխում արհեստական միավորում, ինչով և կխախտվի առաջարկությամբ մեջբերված նորմը

	26. Նախագծի 38-րդ հոդվածում անհրաժեշտ է հստակեցնել «լիազոր մարմնի ուսումնական հաստատություն» ձևակերպումը, մասնավորապես անհրաժեշտ է պարզաբանել, թե որն է լիազոր մարմնի ուսումնական հաստատությունը, ինչպես է այն ստեղծվելու և ում կողմից: 	
	Չի ընդունվել 

Առաջարկությունն իր բովանդակությամբ Նախագծի կարգավորման առարկայից դուրս է

	27. Նախագծի 39-րդ հոդվածը անհրաժեշտ է վերնագրել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 8-րդ մասի պահանջը համաձայն որի՝ Օրենսդրական ակտի հոդվածները ունենում են վերնագրեր, բացառությամբ փոփոխություն կամ լրացում նախատեսող օրենսդրական ակտերի: Հոդվածների վերնագրերը համապատասխանում են հոդվածների բովանդակությանը: Հոդվածների վերնագրերի վերջում որևէ կետադրական նշան չի դրվում: Հոդվածի մասերը, կետերը և ենթակետերը վերնագիր չեն ունենում:

	Ընդունվել է

	28. Նախագծի 10-րդ գլխի վերաբերյալ հայտնում ենք, որ «Նորմատիվ իրավական ակտերի մասին» օրենքի 13-րդ հոդվածի 3-րդ մասի համաձայն՝ «Նորմատիվ իրավական ակտը ունենում է եզրափակիչ մաս, եթե սահմանվում են` 		
1) նորմատիվ իրավական ակտն ուժի մեջ մտնելու ժամկետները.				
  2) գործողության ժամկետները, երբ նորմատիվ իրավական ակտը կամ դրա առանձին մասը նախատեսված է սահմանափակ ժամկետով գործողության համար (ժամանակավոր ակտ կամ ժամանակավոր դրույթ): Այս դեպքում նշվում է ակտի կամ դրա առանձին մասի գործողության հստակ ժամկետը:»:									
Հիմք ընդունելով նշվածն՝ առաջարկում ենք սահմանել եզրափակիչ մասի և անցումային դրույթների վերաբերյալ կարգավորում:	
	Ընդունվել է

Նախագծի ուժի մեջ մտնելու և դրանից բխող ենթաօրենսդրական ակտերի ընդունման ժամկետները ներդաշնակեցվել են

	29. Նախագծի 42-րդ հոդվածի վերաբերյալ հայտնում ենք, որ «Նորմատիվ իրավական ակտերի մասին» օրենքի 13-րդ հոդվածի 5-րդ մասի համաձայն՝ «Եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև`
1) օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից.
2) ենթաօրենսդրական նորմատիվ իրավական ակտի ընդունման նախատեսվող ժամկետը:»
Հարկ է նկատել, որ հիմք ընդունելով վերոգրյալ դրույթը, անհրաժեշտ է Նախագծի անցումային դրույթներին վերաբերող հոդվածում նախատեսել նաև օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից, ինչը հիմնավորվում է այն հանգամանքով, որ վարչական պատասխանատվության համար նյութական հիմք հանդիսացող կարգավորումների գործելու պահը նախագծերի փաթեթով անհրաժեշտ է հստակ նախատեսել:	

	Ընդունվել է

Նախագծի ուժի մեջ մտնելու և դրանից բխող ենթաօրենսդրական ակտերի ընդունման ժամկետները ներդաշնակեցվել են

	30. Նախագծի 42-րդ հոդվածի 3-րդ մասի վերաբերյալ հայտնում ենք, որ հարկ է նկատել, որ սույն օրենքն ընդունելու պահից ուժը կորցրած է ճանաչվում տվյալ օրենքի կարգավորման առարկայի մեջ ներառված իրավահարաբերությունների կարգավորմանը վերաբերող իրավական ակտը, այն է՝ «Արտակարգ իրավիճակներում բնակչության պաշտպանության մասին» օրենքը, մինչդեռ ըստ «Նորմատիվ իրավական ակտերի մասին» օրենքի 27-րդ հոդվածի 1-ին մասի համաձայն, Եթե նորմատիվ իրավական ակտի որևէ դրույթ կարող է կատարվել միայն այդ նորմատիվ իրավական ակտով նախատեսված այլ նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է նորմատիվ իրավական այլ ակտի ընդունմամբ, ապա նորմատիվ իրավական ակտի այդ դրույթը գործում է համապատասխան նորմատիվ իրավական այլ ակտն ուժի մեջ մտնելու պահից: Արդյունքում ստեղծվում է մի իրավիճակ, երբ Նախագծի մի շարք դրույթներ, որոնց գործողության մեջ դրվելը հնարավոր կլինի միայն Նախագծով նախատեսված ենթաօրեսդրական նորմատիվ իրավական ակտերի ուժի մեջ մտնելու պահից սկսած, «Արտակարգ իրավիճակներում բնակչության պաշտպանության մասին» օրենքի ուժը կորցրած ճանաչելու պահից չեն գործի: 					
Ենթաօրենսդրական իրավական ակտերի ընդունման ժամկետ նախատեսվում է մինչև 2026 թվականի դեկտեմբերի 31-ը։ 		
	Ընդունվել է

Նախագծի ուժի մեջ մտնելու և դրանից բխող ենթաօրենսդրական ակտերի ընդունման ժամկետները ներդաշնակեցվել են

	31. Նախագծի հավելվածի (այսուհետ՝ Հավելված) 1-ին կետի 6-րդ, 7-րդ և 2-րդ կետի 7-րդ ենթակետերում պարզաբանման կարիք ունի, թե համապատասխան տեսչական մարմինները ինչ մեխանիզմներով (գործիքներով) են իրականացնելու կարգավորմամբ նախատեսվող վերահսկողությունը:	
	Չի ընդունվել

Տեսչական մարմինների վերահսկողական լիազորությունները և դրանց ապահովման գործիքակազմերը սահմանված են ոլորտային օրենսդրությամբ և նշված մարմինների կանոնադրություններով և Նախագծի կարգավորման առարկայից դուրս են

	32. Նախագծի 42-րդ հոդվածի 2-րդ մասով օրենքն ուժի մեջ մտնելու ժամկետը նախատեսող դրույթը առաջարկում ենք վերանայել, հաշվի առնելով այն հանգամանքը, որ սույն օրենքը կիրարկող ենթաօրենսդրական իրավական ակտերը նույն հոդվածի 1-ին մասի համաձայն նախատեսվում է ընդունվել մինչև 2026 թվականի դեկտեմբերի 31-ը:

	Ընդունվել է

Նախագծի ուժի մեջ մտնելու և դրանից բխող ենթաօրենսդրական ակտերի ընդունման ժամկետները ներդաշնակեցվել են

	«Վարչական իրավախախտումների վերաբերյալ Հայաստանի Հանրապետության օրենսգրքում (այսուհետ՝ Օրենսգիրք) լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը.	
	

	1. Նախագծի 1-ին հոդվածով լրացվող 213.3 հոդվածի (այսուհետ՝ 213.3) 1-ին մասում օգտագործվող «բացառությամբ բնակելի ֆոնդի» ձևակերպման վերաբերյալ հայտնում ենք, որ  հարկ է նկատել, որ նախագծերի փաթեթում ներառված «Աղետների ռիսկի կառավարման և բնակչության պաշտպանության» մասին օրենքի նախագծի հասկացությունների շարքում «պաշտպանական կառույց» եզրույթը սահմանվում է որպես՝ արտակարգ իրավիճակներում, որոշակի ժամանակահատվածում, բնակչությանը տարբեր ախտահարող գործոններից պաշտպանող շենք կամ շինություն (ապաստարան, հակաճառագայթային և պարզագույն թաքստոցներ, բնակելի ֆոնդի տարածքներ, որոնք կարող են բնակչությանը պաշտպանել ախտահարող գործոններից): Պաշտպանական կառույց կարող է լինել հասարակական կամ արդյունաբերական երկակի նշանակության շինություն կամ հատուկ հերմետիկ պաշտպանական կառույց, որը նախագծվել է՝ խոցող գործոնները հաշվի առնելով: 			Նույն օրենքի նախագծի 8-րդ հոդվածով նախատեսվում է, որ Պաշտպանական կառույցների պահպանության, սպասարկման, շահագործման, հիմնանորոգման, վերանորոգման, նախապատրաստման, պատրաստվածության բերման ապահովման պարտականությունը կրում են այդ կառույցների սեփականատերերը կամ դրանց օրինական տիրապետողները։												Հիմք ընդունելով նշվածն՝ առաջարկում ենք հստակեցնել բանկելի ֆոնդերի վերաբերյալ բացառության առկայությունը։
	Չի ընդունվել

Նախագծի 1-ին հոդվածով լրացվող 213.3 հոդվածի 1-ին մասով նախատեսվող վարչական պատասխանատվության դեպքերում բնակելի ֆոնդը դիտարկվում է որպես բացառություն, քանի որ այն վերաբերում է քաղաքացու սեփականություն հանդիսացող անշարժ գույքին (օրինակ՝ հեղեղման դեպքում բնակելի շենքի բարձր հարկերի բնակարանները կարող են հանդիսանալ պաշտպանական կառույց ցածր հարկերում բնակվողների համար), որի պարագայում գործում են բնակարանի անձեռնմխելիության սահմանադրական իրավակարգավորումները

	2. 213.3 հոդվածի 1-ին մասով նախատեսվում է սահմանել պատասխանատվության միջոցներ՝ Պաշտպանական կառույցների պահպանության, սպասարկման, շահագործման, հիմնանորոգման, վերանորոգման, նախապատրաստման, պատրաստականության բերման ապահովման պարտականությունը չկատարելու կամ ոչ ամբողջական կատարելու դեպքերում:	Նշվածի վերաբերյալ հայտնում ենք, որ «Աղետների ռիսկի կառավարման և բնակչության պաշտպանության մասին» օրենքի նախագծով սահմանվում է թե որ տարածքները կարող են համարվել պաշտպանական կառույց, ինչպես նաև դրանց պատրաստվածության բերման պարտականությունը կրող սուբյեկտների շրջանակը, մինչդեռ նույն օրենքի դրույթներով սահմանված չեն պաշտպանական կառույցների պահպանության, սպասարկման, շահագործման, հիմնանորոգման, վերանորոգման չափորոշիչների կամ ստանդարտների վերաբերյալ կարգավորումներ, այլ կերպ ասած հստակեցման կարիք ունի, թե ինչպես է որոշվելու այս կամ այն պաշտպանական կառույցի սեփականատիրոջ կամ դրա օրինական տիրապետողի կողմից պաշտպանական կառույցների պահպանության, սպասարկման, շահագործման, հիմնանորոգման, վերանորոգման պահանջները չկատարելը կամ ոչ ամբողջական կատարելն այն պայմաններում երբ դրանք սահմանված չեն իրավական դրույթներով:	
	Ընդունվել է

Նախագծի 13-րդ հոդվածի 1-ին մասը լրացվել է նոր կետով՝ հետևյալ բովանդակությամբ․ 

«10) հաստատում է լիազոր մարմնի կողմից մշակված՝ պաշտպանական կառույցների պահպանության, սպասարկման, շահագործման, հիմնանորոգման, վերանորոգման, նախապատրաստման, պատրաստվածության բերման չափորոշիչները և ապահովման կարգը․»

	      Թեպետ Օրենսգրքով, վարչական տույժ կիրառելու սկզբունքների վերաբերյալ առանձին դրույթներ նախատեսված չեն, սակայն Օրենսգրքի 32-րդ հոդվածի և Հայաստանի Հանրապետության Սահմանադրությամբ նախատեսված կարգավորումների վերլուծությունից պարզ է դառնում, որ նման սկզբունք է հանդիսանում Սահմանադրությամբ նախատեսվող համաչափության սկզբունքը, մասնավորապես Հայաստանի Հանրապետության Սահմանադրության 71-րդ հոդվածի 2-րդ մասի համաձայն՝ Օրենքով սահմանված պատիժը, ինչպես նաև նշանակված պատժատեսակը և պատժաչափը պետք է համաչափ լինեն կատարված արարքին: Նշվածից պարզ է դառնում, որ վարչական իրավախախտման համար այս կամ այն վարչական տույժի տեսակն ընտրելիս պետք է հաշվի առնել՝ իրավախախտման բնույթը, դրա հանրային վտանգավորությունը, այսինքն, վարչական տույժը պետք է համապատասխանի վարչական իրավախախտման հանրային վտանգավորության աստիճանին: 
Հարկ է նկատել, որ քննարկվող զանցակազմի սանկցիայում ըստ առանձին սուբյեկտների շրջանակի նախատեսվում են վերին և ստորին սահմաններ նախատեսող վարչական տուգանքներ և կոնկրետ տուգանքի չափ, մինչդեռ դիսպոզիցիայում նկարագրություն է կատարվում կոնկրետ պարտականությունների ամբողջապես չկատարման, ինչպես նաև ոչ ամբողջական կատարման վերաբերյալ: Հարկ է նկատել, որ Հայաստանի Հանրապետության Սահմանադրության 71-րդ հոդվածի 2-րդ մասի համաձայն՝ օրենքով սահմանված պատիժը, ինչպես նաև նշանակված պատժատեսակը և պատժաչափը պետք է համաչափ լինեն կատարված արարքին: Նշվածից պարզ է դառնում, որ վարչական իրավախախտման համար այս կամ այն վարչական տույժի տեսակն ընտրելիս պետք է հաշվի առնել՝ իրավախախտման բնույթը, դրա հանրային վտանգավորությունը, այսինքն, վարչական տույժը պետք է համապատասխանի վարչական իրավախախտման հանրային վտանգավորության աստիճանին: Միաժամանակ հարկ է նկատել, որ Սահմանադրական դատարանի որոշումների համահունչ անհրաժեշտ է պահպանել պատասխանատվության միջոցների ու չափերի համամասնությունը:									Ամփոփելով վերոշարադրյալը, հարկ է ընդգծել, որ Նախագծին կից ներկայացված հիմնավորմամբ (այսուհետ՝ Հիմնավորում) բացահայտված չէ, արդյոք՞ վարչական տույժերի տեսակներն ընտրելիս հաշվի առնվել է իրավախախտման բնույթը և դրա հանրային վտանգավորությունը (կարգավորման ենթակա իրավահարաբերության կարևորության և իրավախախտման հանրային վտանգավորության վերաբերյալ վերլուծություն), այլ կերպ ասած, կիրառվելիք վարչական տույժերը համապատասխանում են վարչական իրավախախտման հանրային վտանգավորության աստիճանին, նման պայմաններում ներկայացված առաջարկությունների հիմնավորվածությունը գնահատելու տեսանկյունից, գտնում ենք, որ Նախագծի հիշյալ դրույթով առաջարկվող կարգավորումները լրացուցիչ հիմնավորման կարիք ունեն:									
	Մասամբ է ընդունվել

Նախագծի համապատասխան հոդվածը խմբագրվել է՝ պահպանելով տարբեր սուբյեկտների նկատմամբ կիրառվող պատասխանատվության միջոցների համաչափությունը։ Միաժամանակ, առաջարկության հեղինակի կողմից մեջբերված չէ որևէ վերլուծություն կամ համադրություն այլ զանցակազմերի հետ, որը կհիմնավորեր Նախագծով նոր լրացվող իրավախախտումների համար նախատեսվող տուգանքի անհամաչափությունը դիսպոզիցիայում նկարագրված արարքի վտանգավորությանը։ 

	3. [bookmark: _Hlk170900324][bookmark: _Hlk170900219][bookmark: _Hlk170900065]213.3 հոդվածի 2-րդ մասում օգտագործվող «պաշտոնատար անձ» հասկացության ճիշտ սահմանման համար նախ անհրաժեշտ է նկատի ունենալ, որ «պաշտոնատար անձ» տերմինը կիրառելի է միայն պետական կամ տեղական ինքնակառավարման մարմիններում որոշակի պաշտոններ զբաղեցնող անձանց նկատմամբ, նշվածի համատեքստում հարկ է ընդգծել, որ Հայաստանի Հանրապետության Սահմանադրության 220 հոդվածից շուրջ 13 հոդվածում օգտագործվում է «պաշտոնատար անձինք» եզրույթը, և բոլոր դեպքերում այն կիրառվում է բացառապես «պետական և տեղական ինքնակառավարման մարմիններն ու պաշտոնատար անձինք» բառակապակցության մեջ, նման պայմաններում հաշվի առնելով նույն հոդվածի 3-րդ մասի պահանջը (վարչական տույժի միջոց է սահմանվում նաև իրավաբանական անձի նկատմամբ նույն հոդվածի 2-րդ մասով նախատեսված արարքը կատարելու համար) առաջարկում ենք Նախագծի ամբողջ տեքստում օգտագործվող «պաշտոնատար անձ» եզրույթը փոխարինել «պատասխանատու անձ» ձևակերպմամբ:

	Ընդունվել է

	4. 213.3 հոդվածի 3-րդ մասի համաձայն Սույն հոդվածի 2-րդ մասով նախատեսված վարչական տույժի միջոցը կիրառելուց հետո` վեց ամսվա ընթացքում խախտումը չվերացնելը` 
1 առաջացնում է տուգանքի նշանակում պաշտոնատար անձանց նկատմամբ՝ նվազագույն աշխատավարձի հարյուրապատիկի չափով.
2 առաջացնում է տուգանքի նշանակում իրավաբանական անձի նկատմամբ՝ սահմանված նվազագույն աշխատավարձի երկուհարյուրապատիկի չափով:	
Այս առումով հարկ է նկատել, որ նախագծերին կից ներկայացված հիմնավորմամբ բացահայտված չէ միևնույն արարքի համար տարբեր սուբյեկտների նկատմամբ տարբեր վարչական տույժի միջոցներ կիրառելու (տարբերակված մոտեցման) նպատակահարմարությունը, ինչպես նաև նկատի ունենալով եզրակացության 2-րդ կետով նախատեսվող առաջարկությունը, գտնում ենք որ 213.3 հոդվածի 3-րդ մասով սահմանված կարգավորումները վերանայման կարիք ունեն:	
Սույն դիտողությունը վերաբերում է 1-ին, 4-րդ, 5-րդ, 7-րդ և 8-րդ կետերին:

	Չի ընդունվել 

Միևնույն արարքի համար տարբեր սուբյեկտների նկատմամբ տարբեր վարչական տույժի միջոցներ նախատեսելը պայմանավորված է Վարչական իրավախախտումների վերաբերյալ գործող օրենսգրքով արդեն իսկ կիրառվող մոտեցումը պահպանելու տրամաբանությամբ

	5. 213.3 հոդվածի 5-րդ մասով նախատեսվող դիսպոզիցիան՝ իրավախախտում հանդիսացող արարքն հստակեցնելու նպատակով անհրաժեշտ է վերանայել հիմք ընդունելով իրավական որոշակիության սկզբունքն՝ 
Մասնավորապես՝ անհրաժեշտ է հստակեցնել արդյոք կարգավորումը վերաբերում է անխափան աշխատանք ապահովելուն, թե չապահովելուն:
	Ընդունվել է



	6. 213.3 հոդվածի 4-6-րդ և 9-րդ մասերով առաջարկվող կարգավորումները անհրաժեշտ է համարակալել:   	
	Ընդունվել է

	7. 213.3 հոդվածի 9-րդ մասի վերաբերյալ հայտնում ենք, որ որոշակի խումբ օբյեկտների դեպքում համապատասխան փաստաթղթերի մշակման պահանջը, որոնք ենթադրում են անվտանգության հավաստման միջոց, անհրաժեշտ է նախատեսել նյութական կարգավորումներում, ինչը կբացառի նորմատիվ իրավական ակտերում կարգավորումների անհիմն կրկնությունները, ինչպես նաև իրավական ակտի կարգավորման առարկայից դուրս կարգավորումների ներառումը այդ ակտում:	Ուստի առաջարկում ենք սույն մասում որպես իրավախախտում նախատեսել համապատասխան փաստաթղթերի չմշակելը կամ չհաստատելը, կամ չներկայացնելը՝ իրավախախտման սուբյեկտների վերաբերյալ կարգավորումները ապահովելով նյութական կարգավորումներում:		

	Ընդունվել է

	8. 213.3 հոդվածի 9-րդ մասի վերաբերյալ հայտնում ենք, որ հարկ է նկատել, որ Վարչական իրավախախտումների վերաբերյալ Հայաստանի Հանրապետության օրենսգրքում նախատեսված չեն տուգանքի վճարման ուշացման դեպքում դրա ուշացման համար նախատեսվող տույժի վերաբերյալ կարգավորումներ: 
Միաժամանակ՝ Օրենսգրքի 297-րդ հոդվածով նախատեսվում է, որ Վարչական տույժ նշանակելու մասին որոշումը պարտադիր է կատարման պետական և հասարակական մարմինների, ձեռնարկությունների, հիմնարկների, կազմակերպությունների, պաշտոնատար անձանց և քաղաքացիների կողմից: 									305-րդ հոդվածի համաձայն՝ խախտողի կողմից տուգանքը պետք է վճարվի տուգանք նշանակելու մասին որոշումը նրան հանձնելու օրվանից ոչ ուշ, քան տասնհինգ օրվա ընթացքում, իսկ այդ որոշումը գանգատարկելու կամ բողոքարկելու դեպքում` գանգատը կամ բողոքը առանց բավարարման թողնելու մասին ծանուցման օրվանից ոչ ուշ, քան տասնհինգ օրվա ընթացքում:										
Հիմք ընդունելով մեջբերված կարգավորումներն՝ առաջարկում ենք վերանայել հիշյալ հոդվածի 11-րդ մասով նախատեսվող կարգավորումը:	
	Ընդունվել է

Նախագծի 213․3 հոդվածի 11-րդ մասը հանվել է։

	9. Նախագծի 3-րդ հոդվածով նախատեսվող դրույթը առաջարկում ենք լրացնել «Աղետների ռիսկի կառավարման և բնակչության պաշտպանության մասին» օրենքի նախագծում:	
	Ընդունվել է




